
Инсон қадри учун

ªЗБЕКИСТОН ВА РОССИЯ 
ªРТАСИДАГИ ²АМКОРЛИК 
ТОМ МАЪНОДА ХАЛ¯ЧИЛ 

БªЛИБ БОРМО¯ДА

Стратегик шериклик

Россия ПРезиденти ВладимиР Путиннинг 
26 май куни Ўзбекистонга бошланган даВлат 
ташРифи халқаРо сиёсий майдонда юқоРи 

қизиқишга сабаб бЎлмоқда.

Ташриф ҳақида Россия вакиллари 
“Дунё” ахборот агентлигига интервью бе-
рар экан, жумладан, қуйидаги фикрларни 
баён қилишди.

Владимир ДжабароВ, 
россия Федерацияси Федерал Маж-

лиси  Федерация Кенгаши Халқаро 
ишлар бўйича  қўмитаси раисининг би-
ринчи ўринбосари:

— Бугун Россия ва Ўзбекис тон ўрта-
сидаги муносабатлар, биринчи навбатда, 
икки давлат раҳбарлари юритаётган сиё-
сат туфайли жуда юқори даражага чиқди. 

Эзгуликка йўлловчи ташаббуслар бор бўлсин, яна водийдамиз. 
бу гал “маърифат улашиб” лойиҳаси доирасида ёшлар орасига 
йўл олдик. сафаримиз муҳаммад ал-хоразмий номидаги 
тошкент ахборот технологиялари университети фарғона 
филиалидан бошланди.

Водийча тавозе билан кутиб олган 
устозлар, қалбларидаги жўшқинлик 
кўзларида балқиб турган талабалар кай-
фиятига мос қадамимиз дадиллашади. 
Мезбону меҳмонлардаги уйғун кўта-
ринкилик янги  Ўзбекистонни  бунёд 

этиш йўлидаги улкан ислоҳотлар, ҳаё
тимизда бўлаётган ижобий ўзгаришлар 
инсонлар тафаккурида ҳам акс садо 
бераётганидан далолатдир. Қўлимга 
атиргуллар дастасини тутган талаба 
йигитга юзландим:

— Телекоммуникация технологияла-
ри йўналиши 3босқич талабаси Аҳрор-
бек Эргашевман, — деди йигит шахдам 
овозда.

Олий таълим муассасаси пештоқи-
даги зарҳал ҳарфлардаги ёзувга ишора 
қилиб:  

— Ўғлим, алломаи замон бобомиздан 
бошлаймизми суҳбатимизни? — дедим. 

Саволимдан юзлари ёришиб кетди, 
кейин эса унинг сўзларини яйраб эшита 
бошладим:

— Мусо алХоразмий буюк математик, 
астроном, фан тарихидаги илк қомусий 
олимлардан бири. Америкалик машҳур 
тарихчи Жорж Сартон буюк бобомизнинг 
илмий меросига ишора қилиб: “АлХораз-
мий ўз замонасининг энг буюк математи-
ги, агар барча ҳолатлар эътиборга олинса, 
барча замонларнинг энг буюк матема-
тикларидан бири” дея эътироф этган...

Тўхтатмасам, улуғ математик ҳақида 
соатлаб гапира олиши кўриниб турган 
ёш дўстимнинг елкасига “етарли” деган-
дай енгилгина қоқдим. Аммо шу бирик-
ки дақиқалик маълумот ҳам кўнглим 
кенглик ларида юртимиз, ёшларимиз учун 
гупуриб келаётган фахр ҳиссини улкан-
лаштириб юборди... 

Мамлакатларимиз етакчилари ўртасида 
ғоят илиқ, дўстона ва очиқ муносабатлар 
шаклланган.

Давлатлараро ва халқаро масалаларда 
 Ўзбекистон бизни қўллабқувватлаётгани-
ни сезиб турибмиз.

Ўзбекистонни доимо илиқ эсдалик
лар билан эслаймиз. Чунки  Иккинчи 
жаҳон уруши йилларида ўзбек замини 
юз минглаб одамни қабул қилди, уларга 
уй берди, эвакуация қилинган кўплаб 
корхоналар урушдан кейин Ўзбекис
тонда қолди.

Ўзбекистон мен учун алоҳида мамла-
кат. Чунки ўзим самарқандликман — шу 
заминда ўсибулғайганман. Кичик вата-
ним, десам ҳам бўлади. У бир пайтлар 
Тоғли Қорабоғдан келган бобомга бошпа-
на берган.

Ўзбекистон Марказий Осиё давлатлари 
орасида энг катта инсоний салоҳиятга эга 
давлат. Мамлакат муҳим стратегик хом
ашё конларидан тортиб, қишлоқ хўжалиги 
ва энергетикани ривожлантиришгача бар-
ча шароитга эга.

МАЪРИФАТ НУРИДАН

Буюк ªзБек йªли

Конституциямиздаги ўзгаришлар ҳаё
тимизда амалий ифодасини топмоқда. 
Зеро, қонунлар амалда ишламаса, нечоғ-
лиқ мукаммал ишлаб чиқилганидан зарра-
ча наф йўқ. Бош қонунимиз замонга мос 
равишда қайта кўриб чиқилгач, ҳаётимиз-
да ижобий ўзгаришларга сабаб бўлганини 
эътироф этиш керак.

Ўзбекистонда демократик ва ҳуқуқий 
давлат тузиш йўлидаги жиддий ўзгариш 
ҳамда саъйҳаракатлар халқаро майдонда 
ҳам эътироф этиляпти. Қонунлар фақат 
сўзда эмас, амалда ишлаётгани ўз исбо-
тини топди. Масалан, жорий йил мамла-
катимиз интеллектуал мулкнинг ҳуқуқий 

муҳофазаси ва ҳимояси ҳолати бўйича 
АҚШ Савдо вакиллигининг (USTR) мах-
сус ҳисоботида кузатувдаги давлатлар 
рўйхати (қора рўйхат)дан чиқарилди. 
Олдинги йилларда мажбурий меҳнат ва 
болалар меҳнатига барҳам бериш, диний 
эркинлик каби йўналишларда Ўзбекистон 
эътироф этилган ва қора рўйхатлардан 
чиқарилган эди. Буларнинг барчаси хал
қаро стандартларга мос демократик давлат 
тузиш йўлида жадал одимлаётганимиздан 
далолат беради.

ДЕМОКРАТИК 
ТРАНСФОРМАЦИЯ

²а¿-³у¿у¿ни талаб ¿илиш ва 
бурчга масъулият мувозанатлашган 

жамиятга интиляпмиз
одамлар ҳақ-ҳуқуқи ҳимоя қилинадиган жамиятда яшашни 
истайди. Чунки ҳуқуқий давлатда фуқаро ўз хоҳиш-истакларини 
тўла рўёбга чиқариш имконига эга бўлади. бу, ўз навбатида, 
мамлакат тараққиётига хизмат қилади. зеро, демократия 
устувор бўлган жойда ижтимоий-иқтисодий, маданий-
маърифий жабҳалар ҳам бирдек ривожланади. шу маънода янги 
Ўзбекистонни бунёд этиш, янги уйғониш даврига қадам қўйиш 
учун, аввало, ҳуқуқий асосни мустаҳкамлаб олиш зарурати бор 
эди. янги таҳрирдаги конституциямизнинг қабул қилингани 
мамлакатимизда муҳим тарихий босқични бошлаб берди. чаро²он кунлар

РОССИЯ ФЕДЕРАЦИЯСИ ПРЕЗИДЕНТИ 
ДАВЛАТ ТАШРИФИ БИЛАН ªЗБЕКИСТОНГА КЕЛДИ

Тошкент халқаро аэропортида 
 Россия Президентини давлатимиз раҳ-
бари Шавкат Мирзиёев кутиб олди.

Олий мартабали меҳмон шарафига 
икки мамлакат давлат байроқлари кўта-
рилди ва фахрий қоровул саф тортди.

Шундан сўнг Президентлар “Янги 
Ўзбекистон” боғига ташриф буюрди.

Анъанага кўра, Россия раҳбари 
 Мустақиллик монументига гулчамбар 
қўйди.

Мажмуани қисқа кўздан кечириш 
давомида олий мартабали меҳмонга 
ушбу меъморий ансамбль мазмуни ва 
ўзига хос жиҳатлари ҳақида маълумот 
берилди.

Ташрифнинг асосий тадбирлари   
27 май куни бўлиб ўтади.

Олий даражадаги музокаралар да-
вомида раҳбарлар Ўзбекистон билан 
Россия ўртасидаги кенг қамровли стра-
тегик шериклик ва иттифоқчилик муно-
сабатларини янада ривожлантириш ва 
чуқурлаштириш масалаларини кўриб 
чиқади.

Саммит якунлари бўйича икки то-
монлама ҳужжатлар тўплами қабул қи-
линиши режалаштирилган. Президент-
лар, шунингдек, Ўзбекистон ва Россия 
ҳудудлари кенгашининг биринчи йиғи-
лишида ҳам иштирок этади.

Ўза

Ўзбекистон Республикаси Президенти шавкат мирзиёевнинг таклифига биноан 
Россия федерацияси Президенти Владимир Путин 26 май куни давлат ташрифи 

билан мамлакатимизга келди.

Россия ва хорижий 
мамлакатларнинг 
ижтимоий-сиёсий ва 
эксперт доиралари 
орасида ушбу ташриф 
Ўзбекистон — Россия 
кўп қиррали ҳамкорлик 
ва стратегик шериклик 
муносабатлари 
ривожида муҳим босқич, 
дея баҳоланяпти.

ПиллА БО¯иШ 
МАЖБуРиЯТ ЭМАС

балки даромад манбаига айланди

Янгича ёндашувлар

Индивидуал электрон қурилмалар ёрдамида қайд этилган хавф остидаги гуруҳга 
кирувчи амбулатор беморларнинг соғлиғи кўрсаткичлари ўзгаришига шошилинч 

чоралар кўриш тизими — “Маҳалла профили” яратилди, маҳаллаларда 
“Саломатлик мактаби” ташкил этилди.

Биз ва дунё

Таниқли ҳинд журналисти жорий йил ўтказилган 
“Олтин қалам” XVIII Миллий мукофоти учун  халқаро 
танловда “Чет эллик журналистнинг Ўзбекистон ҳақи-
даги энг яхши материали учун” номинацияси бўйича 
2ўринга муносиб кўрилган эди.

Прессклуб президенти гаутам Лаҳири Ўзбекис
тондаги янгиланиш жараёни халқаро майдонда, жум-
ладан, ҳиндистонда ҳам катта қизиқиш уйғотаётгани, 
бу эса, ўз навбатида, чет эл оммавий ахборот воси-
талари саҳифаларида янги Ўзбекистон ҳақида тур-
кум материаллар чоп этилишига сабаб бўлаётганини 
 таъкидлади.

Ўзбекистоннинг ҳиндистондаги Фавқулодда ва 
мухтор элчиси Сардор Рустамбоев ўзбек ва ҳинд 
халқлари ўртасидаги илдизи асрларга бориб тақала-
диган анъанавий дўстлик ришталарини янги босқич-
га кўтариш борасидаги саъйҳаракатларда оммавий 
 ахборот воситалари ходимларининг алоҳида ўрни 
борлигини қайд этди.

“Янги Ўзбекистон” ва “Правда Востока” газета-
лари бош муҳаррири Салим Дониёров ҳиндистонлик 
журналистларни икки давлатда ҳаётга татбиқ этила-
ётган изчил ўзгаришлар жараёни мазмунмоҳияти ва 
аҳамиятини кенг оммага етказишда фаол ҳамкорлик 
қилишга чақирди.

Ўзбекистон Журналистлар уюшмаси раиси вази-
фасини бажарувчи Холмурод Салимов жорий йилги 
халқаро танловда 40 дан ортиқ мамлакатдан 100 га яқин 
журналист қатнашганига эътибор қаратиб, хорижий 
оммавий ахборот воситалари вакиллари тақдим этган 
ижодий ишларда мамлакатимиздаги кенг кўламли ис-
лоҳотлар натижалари, хусусан,  ижтимоий иқтисодий 

соҳада эришилаётган ютуқлар, юртимизнинг экспорт 
ва туризм салоҳияти, аҳоли учун яратилаётган қулай-
ликлар кенг ёритилганини билдирди.

ҳиндистон оммавий ахборот воситалари вакиллари 
“The Economic Times” газетаси муҳаррири  Дипанжан 
Рой Чаудҳурига “Олтин қалам” мукофоти топширили-
шини олқишлар билан кутиб олди.

— Ўзбекистонга бир неча марта сафар қилиш ша-
рафига муяссар бўлганимдан мамнунман, — деди 
 Дипанжан Рой Чаудҳури “Дунё” АА мухбирига берган 
интервьюсида. — Сўнгги йилларда мазмунан бойиб 
бораётган ҳиндистон — Ўзбекистон муносабатлари 
туркум мақолалар ёзиш учун янгиданянги мавзулар-
ни тақдим этмоқда. Мамлакатларимиз, оддий инсон-
лар ўртасидаги ришталар чуқур тарихга эга. Бу эса 
замонавий ҳамкорликдаги ўзаро англашувда муҳим 
аҳамият касб этмоқда. Икки давлат етакчиларини 
юксак даражадаги самимий ва дўстона муносабатлар 
боғлаб турибди, ўзаро савдо фаоллашмоқда, туризм 
ривожланмоқда. Ишонаманки, яна кўплаб ҳинд сар-
моядорлари Ўзбекистон бозорига фаол кириб боради. 
Чунки улар учун жозибадор муҳит яратилган. Менинг 
арзимаган меҳнатимни юксак қадрлаб, ОАВ ходимла-
ри орасида юксак мавқега эга халқаро танловнинг ик-
кинчи ўрнига муносиб кўргани учун Ўзбекистон Жур-
налистлар уюшмасига миннатдорлик билдираман.

Тадбир иштирокчилари Ўзбекистон ва ҳиндистон 
ҳамкорлигининг истиқболлари хусусида ўзаро фикр 
алмашди.

“Дунё” аа
Деҳли 

²ИНДИСТОНЛИК ЖУРНАЛИСТГА
“ОЛТИН ¯АЛАМ” 

МУКОФОТИ ТОПШИРИЛДИ
ЖоРий йилги халқаРо танлоВда 40 дан оРтиқ 

мамлакатдан 100 га яқин ЖуРналист қатнашди

Музаффара абДИЕВа,
Олий Мажлис Қонунчилик 
палатаси Фуқароларнинг 
соғлиғини сақлаш
масалалари қўмитаси аъзоси

Касалликни даволашдан кўра, олдини 
олиш оила учун ҳам, давлат учун ҳам сама-
рали ва фойдали. Шу боис, “Инсон қадри 
учун” тамойили асосида халқимиз саломат-
лигини сақлаш, аҳолининг соғлом ҳаёт ке-
чиришини таъминлаш, оналик ва болаликни 
муҳофаза қилишга алоҳида эътибор қара-
тиляпти. Ислоҳотлар, энг аввало, бирламчи 
тиббиёт бўғини, тез ва шошилинч тиббий 
ёрдам тизимини ўзгартиришдан бошланди. 
ҳар бир маҳаллада хонадонбай ишлайдиган 
патронаж хизматини ташкил этиш орқали 
соғлиқни сақлаш тизими аҳолига яқин-
лаштирилди.

Юқори малака ва технология талаб қила-
диган тиббий хизматлар кўлами кенгайиб, 
тиббиёт ташкилотлари ва аҳолини доридар-
мон, тиббиёт буюмлари билан таъминлаш 
учун бюджетдан йўналтирилаётган маблағ 
ҳажми йилдан йилга ортаётир. Масалан, 
биргина 2022 йили жойларда 136 та оилавий 

шифокор пункти ва оилавий поликлиника, 
чекка ҳудудларда 1000 дан ортиқ маҳалла 
тиббиёт пункти ташкил этилди. Аҳолига бе-
пул тарқатиладиган 70 хилдаги доридармон 
учун ажратиладиган маблағ миқдори ўтган 
йилларга нисбатан 3 баробар оширилди.

Яқин йилларгача юртимиз тиббиётида-
ги аҳвол талаб даражасида эмас эди. Хусу-
сан, чекка қишлоқлардаги қишлоқ врачлик 
пункт лари биноси эскирган, аҳолига сифат-
ли тиббий хизмат кўрсатиш учун етарли 
шароит йўқ эди. Одамлар тиббий хизмат си-
фати пастлигидан оддий касалликка ташхис 
қўйдириш ёки муолажа қилдириш учун узоқ 
йўл босиб, вилоят маркази, ҳатто пойтахтга 
боришга мажбур эди.

Соғлиқни сақлаш тизимини тубдан та-
комиллаштириш, тиббий хизмат кўрсатиш 
сифати ҳамда самарадорлигини ошириш, 
малакали тиббий кадрлар тайёрлаш, соҳага 
янги бошқарув, замонавий технология ҳамда 
даволаш усулларини кенг жорий қилиш бо-
расидаги амалий ишлар натижасида илга-
ри пойтахтимизда ўтказилган 200 турдаги 
операция ва ташхиснинг аксарияти бугун 
маҳаллий шифохоналарда муваффақиятли 
бажарилмоқда.

Яқиняқингача кўпчилик  имтиёзли йўл
ланма (ордер) асосида даволаниш учун 
нене қийинчиликларга дуч келарди. 

 Юртдошларимиз ордер олиш учун мутасад-
ди вазирликлар эшиги олдида кунлаб, ой-
лаб навбатда турарди. Президентимизнинг 
тегишли қарорлари билан бунга чек қўйил-
ди. Бундай амалиётдан тўлиқ воз кечилиб, 
эҳтиёжманд аҳоли учун республика тиббиёт 
марказларида хизмат кўрсатишнинг очиқ ва 
шаффоф, янги тизимига ўтилди.

Бугун 130 дан зиёд турдаги жарроҳлик 
амалиёти вилоят шифохоналарида, 60 тури 
эса туманларда биринчи марта йўлга қўйил-
гани, тиббиёт ходимларининг ойлиги 3,1 ба-
робар оширилиб, мажбурий меҳнатга жалб 
этилишига барҳам берилгани, энг муҳими, 
аҳолининг ўртача умр кўриш давомийлиги 
74 ёшдан ошишига эришилгани соҳага эъти-
бор самарасидир.

Янги таҳрирдаги Конституциямизда ҳар 
ким соғлиғини сақлаш ва малакали тиббий 
хизматдан фойдаланиш ҳуқуқига эгали-
ги, Ўзбекистон Республикаси фуқаролари 
тиббий ёрдамнинг кафолатланган ҳажмини 
қонунда белгиланган тартибда давлат ҳисо-
бидан олишга ҳақли экани, давлат соғлиқни 
сақлаш тизимини, унинг давлат ва нодавлат 
шаклларини, тиббий суғуртанинг ҳар хил 
турларини ривожлантириш, аҳолининг са-
нитарияэпидемиологик осойишталигини 
таъминлаш чораларини кўриши белгилаб 
қўйилди.

Бу аҳоли, айниқса, моддий ёрдамга 
муҳтож фуқаролар соғлиғини сақлашга дав-
лат ғамхўрлик қилишини англатади. Кафо-
латланган тиббий ёрдамга оид норманинг 
белгиланиши оналар ва болалар ўлими, 
юқумли касалликлар таҳдидини бартараф 
этишда муҳим аҳамиятга эга.

2023 йилда мамлакатимизда 900 мингдан 
ортиқ чақалоқ туғилган. Прогнозларга кўра, 
2030 йилга бориб, Ўзбекистон аҳолиси 
сони 40 миллионга етади. Бундай катта ну-
фусли давлатда тинчлик ва барқарорликни 
сақлаш, халқнинг тўлақонли ҳаёт кечири-
шини кўзлаб муносиб шартшароит яратиш 
учун иқтисодиёт ҳам, бошқарув ҳам, таълим 
ҳам, жумладан, тиббиёт ҳам янгича бўлиши, 
ўсиш ва ривожланиш таъминланиши керак.

Шу йил 21 май куни Соғлиқни сақлаш 
лойиҳалари маркази қилаётган ишлар ва 
янги таклифлар тақдимоти билан танишиш 
давомида Президентимиз ушбу масалаларга 
алоҳида тўхталиб, жамиятда соғлом турмуш 
тарзини кенг ёйиш орқали касалликларнинг 
олдини олиш, одамларда ўз саломатлигига 
масъулият ҳиссини кучайтириш муҳимлиги-
ни таъкидлади. Бу, ўз навбатида, мамлакати-
мизда соғлиқни сақлаш соҳасини замонавий 
талаблар асосида ривожлантириш масаласи 
давлат сиёсати даражасидаги долзарб вазифа 
эканини кўрсатади.  Шунинг учун ҳам 2017 
йилда соғлиқни сақлаш тизимига 5,9 трил-
лион сўм ажратилган бўлса, ҳозир бу миқ-
дор 6 баробар оширилди. Натижада тиббий 
хизматдан фойдаланиш қулайлиги ортди, 
хусусий секторга кенг йўл очилиб, сифатга 
интилиш пайдо бўлди.

Жумладан, тиббиёт ташкилотлари тар-
моғи кенгайтирилиб, ихтисослаштирилган 
тиббиёт марказлари сони қарийб 2 баробар 
кўпайди. Бирламчи тиббийсанитария ёрда-
ми муассасалари тармоғи ҳамма маҳаллага 
кириб борди. Уларнинг фаолияти тубдан 

ўзгарди. Республика муассасалари мута-
хассисларининг ҳудудларга чиқиб, тиббий 
кўрик ўтказиш, тиббий ёрдам кўрсатиш ти-
зими йўлга қўйилди.

Юқумли бўлмаган касалликларни келти-
риб чиқарувчи омилларни бартараф этиш, 
хавф гуруҳига кирадиган беморлар орасида 
диспансеризация ва скрининг тадбирлари, 
патронаж ва диспансеризациянинг самарали 
моделлари жорий этилди. Реабилитация тиб-
биётини ривожлантириш, “уй стационари” 
ва “кундузги стационар” хизмати кенгайти-
рилди.

Индивидуал электрон қурилмалар ёрда-
мида қайд этилган хавф остидаги гуруҳга 
кирувчи амбулатор беморларнинг соғлиғи 
кўрсаткичлари ўзгаришига шошилинч чо-
ралар кўриш тизими — “Маҳалла профили” 
яратилди, маҳаллаларда “Саломатлик макта-
би” ташкил этилди.

Бундай тадбирлар аҳоли саломатлигини 
мустаҳкамлаш, соғлом инсонлар сафини 
кенгайтириш, соғлом жамиятни барпо этиш 
учун замин яратади. Бинобарин, тизимни 
замон талабларига мос ривожлантириш, аҳо-
лига сифатли тиббий хизмат кўрсатиш ва бу 
хизматдан халқимизни рози қилишни давр-
нинг ўзи талаб этмоқда. 

Тақдимотда илгари сурилган ҳар бир 
янги таклиф соғлиқни сақлаш тизимидаги 
муаммоларни чуқур ўрганиш асосида тиб-
биётнинг энг кўп мурожаат қилинадиган 
бирламчи бўғини ва тез тиббий ёрдам ти-
зимида фуқаролар ва тиббиёт ходимларини 
қийнаётган масалалар ечимига қаратилгани 
билан аҳамиятли.

Энг муҳими, ушбу таклифларни ишлаб 
чиқишда хорижлик экспертларни жалб 
 этган ҳолда уларнинг тажрибасини миллий 
тиббиётимизга интеграция қилиш назарда 
тутилгани тизимни халқаро стандартлар-
га мослаштириш имконини кенгайтиради. 

Жумладан, бирламчи бўғинда фаолият юри-
тувчи шифокор ва ҳамширалар вазифаси 
қайта тақсимланади. Йил якунига қадар энг 
кўп учрайдиган 7 та касаллик ва ҳолат бўйи
ча кафолатланган пакет ҳамда яна 300 та 
клиник протокол қайта кўриб чиқилади.

Тошкент шаҳрида соҳани рақамлашти-
риш бўйича намунавий тизим яратилиши, 
бунинг учун барча муассасалар янги ком-
пьютер ва техника воситалари билан жиҳоз-
ланиши, йил якунигача “Электрон поликли-
ника” ва “Электрон шифохона” тизимлари 
ишга туширилиши ҳам айни муддао. Булар-
нинг барчаси аҳолига кафолатланган пакет 
асосида бепул тиббий хизмат кўрсатиш, 
соҳага ажратилаётган маблағдан фойдала-
ниш самарадорлигини ошириш имконини 
беради.

Тақдимотда тез тиббий ёрдам тизими 
таҳлил қилинар экан, асосий муаммо муро-
жаатларни касалликнинг оғирлигига қараб 
сараламаслик билан боғлиқ экани кўрса-
тиб ўтилди. Шу боис, тез ёрдам “коллмар-
каз”ларида беморларга шифокор маслаҳати 
берилиши ҳам қайд этилди. Бу йил Тошкент 
шаҳрида, келаси йили бошқа ҳудудларда 
парамедик ва педиатрик бригадалар таш-
кил қилинади. Тизим ходимлари тиббий 
маслаҳат шифокори, чақирувни саралаш 
оператори, фельдшерпарамедик йўналиши-
да қайта тайёрланади.

Умуман, тақдимотда белгилаб берилган 
вазифалар нафақат соҳа вакиллари, балки 
депутатлар зиммасига ҳам катта масъулият 
юклайди. Бу жараёнда ушбу вазифаларнинг 
самарали бажарилиши устидан доимий пар-
ламент назорати олиб боришимиз, соҳанинг 
ҳуқуқий асосларини янада такомиллашти-
ришимиз керак. Зотан, бу лойиҳаларнинг 
босқичмабосқич ҳаётга татбиқ этилиши 
аҳолининг ўртача умр кўриш давомийлиги-
ни узайтиришга хизмат қилади.

Муносабат

СИФАТЛИ ТИББИЙ ХИЗМАТ ҲАМ
А¥ОЛИГА Я£ИНЛАШЯПТИ

бугун деярли барча соҳани энг қуйи бўғин — маҳалла 
даражасида ташкил этишга алоҳида эътибор қаратиляпти. 

мазкур ёндашув жойларда тадбиркорлик жадал 
ривожланаётгани, чанг кўчалар асфальт қилинаётгани, чекка 

қишлоқ хонадонларига тоза ичимлик сув кириб бораётгани 
каби кўплаб ижобий жиҳатлари билан ўзини тўла оқлаяпти. 

Ўйлашимча, ҳамкорлик учун кўплаб имконият мав-
жуд. Инсон капиталининг улканлиги эса ўзбек ёшлари-
ни иш билан таъминлайдиган қўшма корхоналар таш-
кил этиш имкониятини яратади.

Мамлакатларимиз ўртасидаги бугунги муносабат-
лар серқирра бўлиб, булар қаторига ҳам парламент-
лараро, ҳам идоралараро, ҳам ҳудудлараро алоқалар 
киради. Бизнес вакиллари ўртасидаги муносабатлар 
фаол ривож ланмоқда. Маданийгуманитар алмаши-
нувларни эса алоҳида  таъкидлаб ўтмасак бўлмайди.

Россияликлар Ўзбекистонга сайёҳ сифатида ке-
лишни жуда яхши кўради. Қадимий тарихий шаҳар-
лар, шунингдек, гўзал замонавий пойтахт — Тошкент 
россияликлар учун севимли сайёҳлик масканидир. 
Ўзбекларнинг анъанавий меҳмондўстлиги ҳақида 
эса турли афсоналар бор.

Ишончим комилки, Президент Владимир Путин-
нинг Ўзбекистонга давлат ташрифи жуда самарали 
бўлади ҳамда икки томонлама муносабатлар ривожига 
янги суръат бағишлайди.

андрей руСаКоВ, 
россиялик сиёсатшунос, Европа- осиё 

тадқиқотлари маркази директори:

— Владимир Путин Россия Президенти 
лавозимига киришганидан сўнг учинчи дав-
лат ташрифини Президент Шавкат  Мирзиёев 
таклифига биноан Ўзбекистонга амалга 
оширмоқда.

Ўзбекистон — Россия муносабатлари 
серқирра бўлиб, энергетика соҳасида ўзаро 
ҳамкорлик, транспорт инфратузилмасини 
ривожлантириш, туризм, саноат ишлаб чиқа-
риши, қишлоқ хўжалиги ва бошқа кўп лаб 
соҳаларни ўз ичига олади. Владимир Путин 
ва Шавкат Мирзиёев ўртасидаги доимий му-
лоқот анъанага айланиб улгурган, бироқ бу 
ташриф муносабатлар ривожида янги давр-
ни очиб беради — икки давлат етакчилари 
ҳудудлар кенгашининг биринчи йиғилиши-
да иштирок этади. Шу тариқа Ўзбекистон ва 
Россия ўртасидаги ҳамкорлик ҳудудлараро 
тус олмоқда. Демак, турли қўшма лойиҳалар 
сони кўпаяди. Чунки Россия ва Ўзбекистон-
нинг ҳар бир ҳудуди ўзига хос ихтисослашув 
ва рақобатбардошликка эга.

Владимир Путин ва Шавкат Мирзиёев 
ўртасидаги доимий маслаҳатлашувлар икки 
давлат раҳбарлари мулоқот услуби бўлиб 
келган. Владимир Путиннинг Россия Прези-
денти лавозимига киришганидан сўнг учинчи 
хорижий ташрифи Ўзбекистонга бўлиши ҳам 
рамзий маънога, ҳам иттифоқчилик муноса-
батларига тўлиқ мос келади.

Ўзаро ҳамкорликнинг янги ҳудудий дара-
жаси туризм, фан, маданият ва таълим соҳала-
рида гуманитар ҳамкорликнинг янги формат-
ларини шакллантиради.

Шу тариқа Ўзбекистон ва Россия ўртаси-
даги ҳамкорлик кўплаб бюрократик верти-
калларни четлаб ўтиб, том маънода халқчил 
бўлиб бормоқда. Владимир  Путиннинг ушбу 
ташрифи унинг Хитой ва Беларусга ташри-
фидан сўнг амалга оширилаётганини ҳисобга 
олсак, Беларусь яқин келажакда аъзо бўлиш-
ни режалаштираётган Шанхай ҳамкорлик 
ташкилоти доирасидаги ўзаро ҳамкорликни 
янада кучайтириш тўғрисида ҳам сўз бориши 
шубҳасиз.

Евроосиё қитъасидаги хавфсизлик масалала-
ри глобал исиш ва сув ресурс ларидан фойдала-
нишдаги қарамақаршиликларни ҳисобга олган 
ҳолда қитъа нинг барча мамлакати учун долзарб 
бўлиб, уни икки Президент эътиборсиз қолдир-
майди. Натижада Россия ҳам,  Ўзбекистон ҳам 
стратегик шериклик муносабатларини янги 
босқичга кўтаришга ҳаракат қилади. Бунинг 
учун эса барча имконият мавжуд.

“Дунё” аа

Стратегик шериклик



3ДАВР 
НАФАСИ

Ўзбекистондаги демократик ва ҳуқуқий ислоҳотлар узоқ муддатли ва босқичма-
босқич жараёндир. Шу боис, бу йўналишдаги ишлар изчил давом этмоқда. 

Келгусида ҳам қонун устуворлигини таъминлаш, инсон ҳуқуқ ва эркинликларини 
кафолатлаш, демократик жамият барпо этиш устувор вазифа бўлиб қолади.

2024 йил 27 май, 102сонyuz www.yuz.uz yuz.uznews yuz.uz_news yuzyuz_official

“

”

Янги таҳрир- 
даги Конституциямиз  

аҳоли учун ҳуқуқий кафолат- 
ларни мустаҳкамлаш, адолат 

ва тенглик тамойилларига 
содиқликни ифода этади.  

У нафақат қонун ҳужжати, балки 
Ўзбекистоннинг демократик 
ва ҳуқуқий давлат сифатида 

ривожланиш йўлидаги 
муҳим дастурул- 

амалидир.

Буюк ªзБек йªли

бошланиши 1-бетда

Исломбек руСТаМбЕКоВ,
юридик фанлари доктори, 
профессор

Ҳуқуқий онг ўсишига замин
Кўзланган маррага эришиш учун 

ҳуқуқий асос ва муҳит яратилишининг ўзи 
етарли эмас. Демократик жамиятни шакл-
лантириш учун одамлар ҳуқуқ ва бурчини 
яхши билиши, англаши керак. Шу боис, 
мамлакатимизда ҳуқуқий саводхонликка 
қаратилган кенг кўламли ислоҳотлар амал-
га оширилмоқда. Бу фақат қонунчиликда-
ги янгиликларда эмас, балки юртдошлари-
миз онгидаги мутлақо янги қарашлар, 
ўзгаришларда ҳам акс этяпти.

Табиийки, демократик трансформа-
ция жараёнида юртдошларимиз ўз ҳуқуқ 
ва мажбуриятлари ҳақида кўпроқ хабар-
дор бўлмоқда. Улар адолат ва тенгликка 
интиляпти. Зарур вақтларда ҳақҳуқуқи-
ни талаб қиляпти. Айниқса, ислоҳотлар 
бош ланган вақтда аҳоли “снос”лар ма-
саласида анча фаол иштирок этди. Фуқа-
ролар ҳақҳуқуқини талаб қилса, амалий 
натижага эришиши мумкинлигига ишонч 
билдирди. Натижада мазкур масалада қо-
нуний асос яратилди. Бугун ушбу масала 
кўтарилмаётгани ҳеч қаерда фуқаролар-
нинг яшаш уйи бузилмаётганини англат-
майди. ҳозир ҳам бунёдкорлик ишлари 
жадал давом этяпти. Аммо бу ишлар 
ҳуқуқий асосга таяниб, ҳал этилаётгани 
боис, масала кун тартибига чиқаётгани 
йўқ.

Давлатни барқарор ривожланиш, эр-
кинлик, адолат ва фаровонлик томон эл-
тадиган куч демократия ва қонун усту-
ворлигидир. Уларнинг жамият ва давлат 
ҳаётидаги аҳамиятини кема двигателига 
қиёслаш мумкин. Кема чексиз уммонда 
кўзланган манзилга ўз вақтида, талафот-
сиз етиб олиши учун двигатель қуввати 
муҳим ўрин тутади. Айни дамда штурвал 
бошқарувидаги кема капитанининг тўғри 
қарори мотор кучини керакли томон 
йўналтиради. Мазкур жараёнда кемада-
гиларнинг аҳиллиги, бирбирини тушу-
ниб ҳаракат қилиши ҳам муҳим. Шу боис, 
мамлакатимиздаги ҳуқуқий ўзгаришларни 
барча ислоҳотларнинг бош мезони, дейиш 
мумкин.

Албатта, биз энг муҳим жиҳат — ин-
сон ҳуқуқлари ҳақида унутмаслигимиз 
керак. Ўзбекистонда ҳар бир инсон ҳурмат 
қилинади. ҳар бир ҳуқуқ ҳимояда. Давла-
тимиз раҳбари таъбири билан айтганда, 
“Ҳеч ким муаммолари билан ёлғиз қол-
дирилиши мумкин эмас”.

Инсон ҳуқуқлари шунчаки қоғозда-
ги сўзлар эмас. Улар ҳар бир фуқаронинг 
қалби ва онгига кўчмоқда, аҳолининг тур-
муш тарзи, шуури ва тафаккурига таъсир 
қилмоқда. ҳуқуқий онгнинг шаклланиши 

мамлакат тараққиёт сари тўғри йўлдан бо-
раётганини кўрсатиб берадиган дастлабки 
белгидир.

Халқимизда ҳуқуқий онг шакллана-
ётгани баландпарвоз гап эмас. Масалан, 
юртдошларимиз молмулкини ҳимоя қи-
лиш учун “снос”лар муаммосини кўтар-
ганини айтдик. Бугун дарахтлар кесилиши 
билан боғлиқ ёки шунга ўхшаш ҳолатлар 
кўпроқ кун мавзусига айланяпти. ҳатто 
шу ишга жавобгар масъулларга чора кўри-
лишига эришиляпти. Ана шунинг ўзиёқ 
жамиятимизда, аҳоли орасида ҳуқуқий 
давлатчиликка ишонч кучайиб бораётгани 
ва ҳаётдаги барча масалани қонун доира-
сида ҳал қилишга киришилганини кўрса-
тади. Инсон ўзгаришларга сабаб бўлиши-
ни билсагина ҳаракатга келади. Сиёсий 
ирода туфайли халқимиз орасида ҳуқуқий 
жамият қуриш ҳаракати бошланди. Бу-
нинг учун қонуний асос яратилганини ҳам 
алоҳида эътироф этиш керак.

Янги таҳрирдаги Конституциямизда 
инсон ҳуқуқлари кафолатига оид нор-
малар 3 баробар кўпайтирилди. Инсон 
ҳуқуқ ва эркинликларини ҳимоя қилиш-
нинг мутлақо янги механизмлари ишлаб 
чиқилди. Масалан, энди қонунлардаги 
ноаниқликлар инсон фойдасига ҳал бўли-
ши, “сукут сақлаш” ҳуқуқи биринчи марта 
белгилаб қўйилди.

“Сукут сақлаш” инсон ҳуқуқини ҳи-
моя қилишда, гумондорнинг келгуси 
ҳаё тини белгилаб берадиган жуда муҳим 
фактор. Шу билан бирга, конституциявий 
қоидалар асосида адвокатлар мақомининг 
терговчи ва прокурор мақомига тенг
лаштирилгани соҳада қонун устуворлиги 
таъминланиши исботидир.

Конституциявий ҳуқуқлар 
халқчил тус олди

Бош қонунимизнинг 15мод-
дасида Конституция тўғридан 
тўғри амал қилиши ва ягона 
ҳуқуқий маконнинг асосини 
ташкил этиши белгиланди. 
Шунга мувофиқ, давлат 
органлари, мансабдор 
шахслар, шу жумладан, 
судлар Конституция 
нормаларини амалиёт-
да бевосита қўллаган 
ҳолда қарорлар қабул 
қилмоқда. Бу орқали 
фуқаролар Конституция 
нормаларидан тўғридан 
тўғри фойдаланади.

Конституциядан фой-
даланишнинг осонлашти-
рилиши демократик давлат-
нинг асосий белгиларидан 
биридир. Ўз ўрнида демократик 
ва ҳуқуқий давлат қонун устувор-
лиги, инсон ҳуқуқлари тўлақонли ҳи-
моялангани ва давлат ҳокимиятининг қо-
нунийлиги билан тавсифланади. Ўзбекис
тон ушбу жабҳаларда жадал ривожланиш 
йўлида бормоқда.

Масалан, фуқароларнинг одил судлов-
га эришиш имконияти сезиларли даражада 
кенгайди. Ўз ҳуқуқларини ҳимоя қилиш 
учун судга мурожаат қилишга одамлар-
нинг ишончи ортиб бормоқда. Бу эса, ўз 
навбатида, қонун устуворлигини таъмин-
лаш ва адолатни қарор топтиришда муҳим 
қадам бўлмоқда. Хўш, одамларнинг судга 
ишончи қандай мустаҳкамланди?

Президентимиз Олий Мажлисга 2017 
йил 22 декабрдаги Мурожаатномасида 
судлар фаолиятига тўхталиб: “бу соҳада-
ги ислоҳотларни қатъий ва изчил давом 
эттирамиз. Суд ва ҳуқуқни муҳофаза 
қилувчи идораларга халқнинг ўзи баҳо 
беради. уларга бўладиган қатъий та-
лаб халқнинг ҳуқуқ ва манфаатларини 
ҳимоя қилишдир”, дея таъкидлаган эди. 

бундан буён қонунлардаги но-
аниқликлар инсон фойдасига ҳал 
бўлади. Энг муҳими, “Қонун — муқад-
дас, ҳар қандай ҳолатда ҳам адолатни 
қарор топтириш шарт!” деган қараш 
жамият нинг ҳар бир аъзоси, айниқса, 
мансабдорлар учун ҳаёт қоидасига ай-
ланиши керак. Шу билан бирга, инсон 
ҳуқуқ ва эркинликларини ишончли 
ҳимоя қилиш учун судларнинг одил 
ва мустақил иш юритишини албатта 
амалда таъминлашимиз зарур”, деб 

таъкидлади. Бугун мазкур ўзгаришлар 
натижасини ҳар биримиз ўз ҳаёти-

миз ва фаолия тимиз мисолида 
яққол кўриб  турибмиз.

алоҳида бўлим
ҳуқуқий муҳит яхшила-

ниши натижасида фуқаро-
лар ва ташкилотлар учун 
янги имкониятлар очил-
моқда. Кадрлар салоҳияти-
ни ошириш, молиявий са-
водхонликни кучайтириш, 
тадбиркорликка кўмакла-
шиш каби йўналишлардаги 

ҳуқуқий ислоҳотлар юртдош
ларимиз учун муваффақиятга 

эришиш имконини кенгайтир-
моқда.

Мазкур жабҳадаги ислоҳотлар 
малакали кадрларнинг ўзига муно-

сиб ўрин топишида муҳим аҳамият касб 
этмоқда. Хусусан, Конституциямизнинг 
37моддасида “Ўзбекистон Республи-
касининг фуқаролари давлат хизматига 
киришда тенг ҳуқуққа эгадирлар”, де-
ган қоида белгиланган. Натижада давлат 
хизматчиларини танлаш, салоҳиятини 
ривож лантириш ва лавозим пиллапояла-
ридан юқорилаб бориши учун ҳуқуқий 
макон вужудга келди.

Ушбу конституциявий норма давлат 
хизматига киришдаги иллатларга бутун-
лай барҳам берди. Натижада замонавий 
билимга эга, юқори салоҳиятли кадрлар-
ни очиқ ва шаффоф танлов тизими орқали 
ишга қабул қилиш механизми яратилди. 
Бошқача айтганда, давлат хизматига ки-
ришда барча фуқарога тенг шартшароит 
яратиш орқали кадрларни маҳаллийчи-
лик, уруғаймоқчилик, танишбилишчи-
лик ёки шахсий садоқат белгилари бўйича 
танлаш кабиларга чек қўйилди.

Замонавий танлов асосида кадрларни 
саралаб олиш орқали эски усуллардан воз 
кечилди. Кадрларнинг интеллектуал са-
лоҳияти, маънавий фазилатларини баҳо-
лайдиган очиқ ва ошкора танлов тизими 
жорий этилди. Шунингдек, коррупция-
нинг олдини олиш бўйича давлат хизмат-
чиларини мунтазам ўқитиш ва билимини 
баҳолаб бориш йўлга қўйилди.

Кадрлар билими ва салоҳиятини тўғри 
баҳолаб ишга қабул қилиш доим муҳим 
вазифа бўлган. Зотан, адолатли танлов 
асосида лавозимни эгаллаган ва ҳалол 
меҳнати билан халққа хизмат қиладиган 
давлат хизматчилари корпуси мамлакат ва 

 жамиятнинг ривожланиш курсини белги-
лаб берадиган асосий омиллардан биридир.

Давлат хизматига салоҳиятли кадрлар-
ни кенг жалб қилиш орқали мамлакатда 
бошқарув самарадорлиги ва барқарор-
лигини таъминлашга шароит яратилади. 
Барча бўғинда вазифасига садоқатли, ва-
танпарвар кадрлар келиши иш унумдор-
лигини кескин оширади. Шу орқали халқ-
нинг давлатга ишончини мустаҳкамлайди. 
Жамиятда ўзаро ҳурмат, эртанги кунга 
ишонч ортади.

ҳуқуқий демократик жамият шу йўсин 
шаклланади. Бугун бошланган ислоҳот-
лар ана шу жиҳатлари билан халқчил ва 
яшовчан эканини эътироф этиш зарур. 
Зеро, мамлакатимизда ҳуқуқ ва мажбури-
ятлар устуворлигини таъминлаш орқали 
халқ фаровонлиги ва юрт ободлигига эри-
шишни мақсад қилганмиз. Бу йўлда ҳали 
 бажарилиши керак бўлган қатор  вазифалар 

борлигини унутмаслигимиз керак. Улар-
нинг кутилганидай амалга ошишида эса 
барча фуқароларнинг ўрни бирдек муҳим.

Ислоҳотлар изчиллиги 
ҳуқуқий тафаккуримизга 

боғлиқ
Ўзбекистондаги демократик ва 

ҳуқуқий ислоҳотлар узоқ муддатли ва 
босқичмабосқич жараёндир. Шу боис, бу 
йўналишдаги ишлар изчил давом этмоқда. 
Келгусида ҳам қонун устуворлигини таъ-
минлаш, инсон ҳуқуқ ва эркинликларини 
кафолатлаш, демократик жамият барпо 
этиш устувор вазифа бўлиб қолади.

Бу борадаги барча ўзгаришлар жамия
тимизда нафақат ижтимоийиқтисодий 
муҳитни яхшилаш, балки аҳоли онгу та-
факкури, дунёқарашини ўзгартиришга 
ҳам хизмат қилмоқда.

Айни пайтдаги демократик жара-
ёнларда ҳар бир фуқаронинг иштироки 
муҳим аҳамият касб этади. Зеро, ҳуқуқий 
ва демократик давлатни шакллантириш 
барчанинг фаол иштирокига боғлиқ. Агар 
қонунларга риоя этишга бефарқ бўлсак, 

бурчимизни унутсак, ҳуқуқимизни ҳам 
тиклай олмаймиз. Чунки ҳуқуқимизни 
ҳурмат қилиши керак бўлган шахслар ҳам 
ўз бурчини унутган бўлади. Жамиятда қо-
нунга бўйсуниш кучли, ҳуқуқий тафаккур 
юқори бўлса, барчанинг ҳуқуқини бирдек 
ҳимоя қилишга эришилади.

Шу боис, Ўзбекистоннинг ҳар бир 
фуқароси ўз давлати ва жамияти ривожи-
га ҳисса қўшиши, демократик жараёнлар-
да фаол иштирок этиши шарт. Бунда қо-
нун ва адолатга риоя этиш муҳим аҳамият 
касб этади. Юртдошларимизда ҳуқуқ ва 
мажбуриятларини чуқур англаш, уларни 
амалда қўллаш кўникмасини шаклланти-
риш зарур.

Янги таҳрирдаги Конституциямиз 
аҳоли учун ҳуқуқий кафолатларни мус
таҳкамлаш, адолат ва тенглик тамойилла-
рига содиқликни ифода этади. У нафақат 
қонун ҳужжати, балки Ўзбекистоннинг 
демократик ва ҳуқуқий давлат сифатида 
ривожланиш йўлидаги муҳим дастурул
амалидир.

Инсон ҳуқуқлари ва эркинликлари-
нинг Конституцияда белгиланган кафо-
латлари давлат идоралари, ҳуқуқтартибот 
органлари ва фуқаролик жамияти инсти-
тутлари томонидан амалда таъминланиши 
муҳим. Бу борадаги ислоҳотларни изчил 
давом эттириш, янги механизмларни жо-
рий қилиш керак. Зеро, мазкур жиҳатлар 
жамиятда ҳуқуқий маданиятни юксалти-
ришнинг устувор вазифаларидан.

ҳар бир фуқаро ўз ҳуқуқларини ҳи-
моя қилиш, қонунчиликка риоя этиш ва 

ўз навбатида, бошқаларнинг ҳуқуқларини 
ҳурмат қилиш орқали демократик жара-
ёнларнинг фаол иштирокчисига айлана-
ди. Фақат шундай онгли ва масъулиятли 
ёндашув билан юртимизнинг ҳуқуқий ва 
демок ратик давлат сифатида ривожлани-
шига ҳисса қўша оламиз.

Конституциямиз ҳуқуқий ислоҳот-
ларда янги даврни бошлади. Ушбу йўна-
лишдаги саъйҳаракатлар жамиятимизда 
аллақачон самара бермоқда. Энди ушбу 
ижобий ўзгаришларни янада мустаҳкам-
лаш ва келгуси авлодлар учун адолатли ва 
эркин жамият барпо этишга ҳар биримиз 
ҳисса қўшишимиз керак. Зеро, демократия 
ва қонун устуворлиги ҳар бир фуқаронинг 
онгли танлови ва масъулиятли иштироки-
ни талаб этади.

Ёшларга демократик ва ҳуқуқий қад
риятларни сингдиришимиз зарур. Чунки 
уларни ҳуқуқий саводхон ва фаол фуқаро-
лар этиб тарбиялаш орқали юртимизнинг 
порлоқ келажагига пойдевор яратамиз. 
Шундагина кўзланган маррани забт эта-
миз. Ўзбекистон ҳақиқий маънода демок
ратик ва ҳуқуқий давлатга ҳамда жаҳон 
ҳамжамиятининг тўлақонли ва илғор 
 аъзосига айланади.

Шундан сўнг судлар фаолиятини тако-
миллаштириш борасида жиддий қадамлар 
қўйилди.

Дастлаб маъмурий, иқтисодий судлар 
очилди. 2017 йил 1 июндан Ўзбекистон-
да Олий суд ва Олий хўжалик суди бир-
лаштирилиб, фуқаролик, жиноий, маъму-
рий ва иқтисодий суд жараёни соҳасида 
суд ҳокимиятининг ягона олий органи —  
Ўзбекистон Республикаси Олий суди 
ташкил этилди. Мазкур ташкилий ишлар 
ўз ўрнида амалий ифодасини топиб бор-
ди. Хусусан, жиноят ишлари бўйича суд-
ларнинг оқлов ҳукмини чиқариш ҳолати 
кўпайди. Айни пайтда судларни ташқи 
таъсирлардан холи, мустақил ҳокимиятга 
айлантиришга жиддий эътибор берилди. 
Бунинг натижасида, юқорида айтганимиз-
дек, адвокатлар нуфузи оширилди. Бош 
қонунимизга тегишли ўзгартишлар кири-
тилди.

Давлатимиз раҳбари ўтган йили  
8 майда Олий Мажлис палаталари аъзо-
лари, сиёсий партиялар ва жамоатчилик 
вакиллари билан учрашувдаги нутқида 
янгиланган Асосий қонуннинг муҳим 
жиҳатлари ҳақида фикр билдирар экан: 
“Конс титуциямизда илк бор, Ўзбекис-
тон республикасига ҳуқуқий давлат де-
ган таъриф берилди. бош қомусимизда 
инсон ҳуқуқлари кафолатларига оид 
нормалар ҳам 3 баробар кўпайтирилди. 
бу — авваламбор барча соҳада қонун 
устуворлиги таъминланади, дегани.

²а¿-³у¿у¿ни талаб ¿илиш ва бурчга масъулият
мувозанатлашган жамиятга интиляпмиз

отабек ҲаЗраТоВ,
Сув хўжалиги вазирлиги
бўлим бошлиғи

Соҳадаги яна бир янгилик — пиллакорлар 2026 йилга қадар ижтимоий солиқ ва даромад 
солиғидан озод қилинди. Давлат бошлаган ислоҳотлар энг чекка ҳудудларга ҳам етиб 

бориши ва самара бериши, халқ фаровонлигини ошириши кўзда тутилган. бунинг ортидан 
маҳсулот етиштирадиган асосий бўғиннинг манфаатдорлиги ортади. Манфаатдорлик бор 

жойда эса масъулият ҳисси юксалади.

Бугуннинг гапи

Сув танқислигининг бундай даражада 
ортиши, табиийки, одамлар ҳаёти, озиқ
овқат ва энергия хавфсизлигига жиддий 
таҳдид солади. Бинобарин, деҳқончилик, 
чорвачилик, электр энергияси ишлаб чиқа-
риш, умуман, турмуш тарзимизда сувнинг 
ўрнини ҳеч нарса босолмайди. Шу боис, 
бугун обиҳаётни асрабавайлаш ва бош
қаришда самарадорликни ошириш дол-
зарб масалага айланиб улгурди. Халқаро 
учрашувлар, форумлар, анжуманларнинг 
асосий мавзуси шунга қаратилиб, қуруқ 
гапдан кўра, амалий ҳаракатга киришиш 
вақти аллақачон келгани ботбот айтил
япти. Шу йил 1824 май кунлари Индо-
незиянинг Бали оролида “Сув — умумий 

фаровонлик учун!” шиори остида ўтка-
зилган 10жаҳон сув форуми фикримиз 
тасдиғидир.

Бу форумни 1997 йили Жаҳон сув кен-
гаши таъсис этган. Шундан буён ҳар уч 
йилда бир марта кенгашга аъзо мамлакат-
лардан бирида ўтказиб келинади. Форум 
давлат ва ҳукумат раҳбарлари, нодавлат 
нотижорат ташкилотлар, илмий доира-
лар, давлат идоралари, халқаро ташкилот 
ва фуқаролик жамияти вакилларини сув 
ресурсларини бошқаришга бағишлан-
ган тадбирларда иштирок этиш учун 
бирлаштирган энг йирик платформадир. 
Ушбу нуфузли анжуманда Ўзбекистон 
делегация си ҳам фаол иштирок этади.

Форумда келтирилган факт ва рақам-
лар, билдирилган фикрларнинг барчаси 
аҳамиятли. Хусусан, Жаҳон сув кенгаши 
президенти Лоик Фашоннинг сув ресурс
ларини ҳимоя қилиш учун кураш бош
ланганини эълон қилиши ва ушбу гап бир 
неча бор қайд этилгани диққатга сазовор. 
Чунки бугун шундай қилинмаса, эртага 
кеч бўлиши мумкин. Бунинг учун сув ҳи-
моячилари олдига 7 та мажбурият қўйил-
ди. Дунё бўйлаб сув хавфсизлиги сиёсати-
ни барча даражада илгари суриш, сувдан 
фойдаланиш ҳуқуқини конституцияларда 
мустаҳкамлаб қўйиш, табиатга  асосланган 

ечимларни кенгроқ қабул қилиш, сув дип
ломатиясини кучайтириш шулар жумласи-
дан.

Ўзбекистонда сув ресурсларидан оқи-
лона фойдаланиш, инновацион ечимлар 
ва тежамкор технологияларни кенг қўл-
лаш, каналларни бетонлаштиришга катта 
эътибор қаратилаётгани, шунингдек, мин-
тақада трансчегаравий сув ресурсларидан 
фойдаланиш ҳамда уларни бошқаришдаги 
ўзаро ҳамкорлик конструктив руҳда амал-
га оширилаётгани қайд этилди.

Бу борада юритилаётган сиёсат нафақат 
миллий, балки Марказий Осиё минтақаси-
даги барча давлат манфаатларини ҳисобга 
олган ҳолда сув ресурсларини барқарор 
бошқаришга эришишга ёрдам берадиган 
мувозанатли ва барқарор ечимларни то-
пишга, дўстона, яхши қўшничилик муно-
сабатларини сақлашга қаратилгани билан 
диққатга сазовор.

Сув ресурсларини бошқариш халқаро 
институти директори Марк Смитнинг ай-
тишича, Ўзбекистон сув хўжалигида жуда 
катта ижобий ўзгаришлар кузатилмоқда. 
У бундай хулосага ўзўзидан келгани йўқ. 
Чунки ушбу йўналишда бажарилаётган 
ишлар қаторида 2024 йил “Каналларни бе-
тонлаш бўйича зарбдор йили”, деб  эълон 
қилингани, шу мақсадда жорий йилда  
5 минг километр суғориш тармоғини бе-
тонлаш вазифаси қўйилгани, мамлакати-
мизда сув тежовчи технологиялар билан 
қамраб олинган майдон 1,3 миллион гек-
тарга етказилганидан бугун кўпчиликнинг, 
хусусан, халқаро ташкилотлар вакиллари-
нинг ҳам хабари бор, албатта.

Бундан ташқари, Орол денгизи ҳавзаси-
да жойлашган давлатлар сув  ресурсларини 

биргаликда бошқариш ва экологик муам-
молар салбий оқибатининг олдини олиш 
учун Оролни қутқариш халқаро жамғар-
маси ташкил этилган. ҳавзадаги сувни 
бошқариш учун давлатлараро сув хўжа-
лигини мувофиқлаштириш комиссияси, 
унинг ижро органлари бўлган “Амударё” 
ва “Сирдарё” ҳавзаси сув хўжалиги бир-
лашмалари ҳамда илмийахборот маркази 
фаолияти йўлга қўйилган.

БМТ маълумотларига кўра, 2040 йилга 
бориб, 700 миллион киши айнан сув танқис-
лиги сабабли кўчирилиши мумкин. Бунча 
аҳоли орасида Ўзбекистон халқи ҳам бўлиш 
эҳтимоли мавжуд. Шунингдек, бир йилда 
мамлакатимиз саноат тармоқларида 5657 
миллиард кубометр сув захираларидан фой-
даланилади. Ушбу сувнинг 87 фоизга яқини 
қишлоқ хўжалиги, 9 фоизи электр энергияси 
ва балиқчилик саноати, атиги 4 фоизи ичиш 
учун ишлатилади. Ўзбекистондаги сув за-
хираларининг борйўғи 20 фоизи мамлакат 
ичида ҳосил бўлса, қолган қисми ташқи 
манбалар асосида шаклланади.

Аҳоли сони ўсиши ва иқтисодиёт тар-
моқлари ривожланиши сувга талабни 
оширади. Шундан келиб чиқилса, уни 
асрашга қаратилган ҳар қандай ташаббус 
ва лойиҳанинг аҳамияти ҳам, қадри ҳам 
ортиб бораверади.

Айни кунларда мамлакатимизда илк 
пилла мавсуми тугалланиб, хирмон кўта-
рилмоқда. Ёшялангдан тортиб, нуро-
нийларгача енг шимариб, меҳнатининг 
самарасини кўриш тараддудида. ҳосил 
баракали. Пилла мавсумий бўлиши билан 
бирга жаҳондаги энг қийматли маҳсулот-
лардан бири ҳам. Айни пайтда дунё бо-
зорида “кумуш тола”нинг баҳоси тобора 
ошиб бормоқда.

Президентимизнинг 2024 йил 3 майда-
ги “Пилла етиштириш ва ипакчилик соҳа-
сида бозор механизмларини жорий қи-
лишни жадаллаштириш бўйича қўшимча 
чоратадбирлар тўғрисида”ги фармони 
соҳада ҳал қилиниши кўзда тутилган ма-
салалар ечимига янгича ёндашув бўлди.

озуқа — муҳим масала
Бу соҳанинг аҳамияти ошиши асосий 

озуқа базаси бўлган тут дарахтига эҳти-
ёжни ошириб юборди. Тут дарахти мева-
си билан бирга, пилла мавсумида барги 
билан ҳам катта наф келтиради. Айни тут 
пишиғи мавсумида пилла учун каллаклаб 
кетилиши дарахт парваришлаган одам-
нинг ҳафсаласи бўлишига, керак бўлса, 
ўша дарахтни тагтомири билан кесиб, 
ўтин қилиб юборганига гувоҳ бўлганмиз.

Қўшработлик Тўлқин Абулқосимов 
йигирма йилдан зиёд вақт давомида пил-
ла етиштириб келаётганлардан.

— Пилла етиштиришнинг энг  қийин 
жиҳати озуқа масаласи эди. Буни ту-
шунган одамнинг садағаси кетсангиз ар-
зийди. ҳовлисидаги тут дарахтини ҳеч 
ўксинмасдан беради. Баъзан озуқа топил-
май, пилла қурти нобуд бўлган ҳолатлар 
ҳам кузатилган. Кейин эса жарима тўлар-
дик. Умид билан қўшни қишлоқларга ҳам 
борардик. У ерларда ҳам шундай вазият 
бўларди, — дея хотирлайди пиллакор.

Президентимизнинг мазкур фармони-
да тут дарахтини кўпайтиришга алоҳи-
да урғу берилган. Унга кўра, 20242027 
йилларда тутзорлар майдони 160 минг 

гектарга, дала четида якка қатор экилган 
тут дарахтлари сони 500 миллионга етка-
зилиши кўзда тутилган. Ушбу кўрсаткич-
га эришилса, энг долзарб муаммолардан 
бири — озуқа масаласи ҳал бўлади.

Шунингдек, навдор тут кўчатларини 
кўпайтиришга ҳам алоҳида эътибор бе-
рилмоқда. Чунки навдор тутнинг барги 
маҳаллий тутникига қараганда, мўл бўла-
ди. Бу пилланинг сифатли бўлиши ва кўп 
ҳосил олиш учун жуда зарур. Бугунгача 
бундай тут кўчатлари четдан олиб келиб 
экилмоқда, аммо аксарияти иқлим ша-
роитимизга мослашолмаяпти. Шунинг 
учун маҳаллий тут навларининг янги тур-
ларини кўпайтириш зарур. Шу мақсадда 
олимларимиз 20 дан ортиқ янги дурагай 
тут навини яратган ва улар кенг миқёсда 
кўпайтирилмоқда.

Бўш ерга, фермерлар учун ажратилган 
майдон четига тут кўчати экиш белги-
ланган. Шу жиҳатдан Президентимиз-
нинг 2023 йил 1 июндаги “Пиллачилик 
соҳасида касаначиликни қўллабқув-
ватлаш ҳамда пилла етиштириш учун 
озуқа базасини янада кенгайтиришнинг 

қўшимча чоратадбирлари тўғрисида”ги 
фармонига биноан, 105 минг гектар ер 
ижарага бериш учун аниқланган бош
ланғич баҳосининг 10 фоизи нархида 
“Eauksion” электрон савдо платформаси-
га жойлаштирилгани бу борадаги муҳим 
қадамлардан бўлди.

Бугунгача тут майдони 40 минг гектар-
дан 55 минг гектарга кенгайди. Натижа-
да пилла етиштириш ҳажми 2,5 баробар 
ошиб, 26 минг тоннага етди, ипак маҳсу-
лоти экспорти 3 баробар кўпайди.

Соҳадаги янгиланишлар 
нафаси

Давлатимиз раҳбари фармонида кўта-
рилган асосий масалалардан яна бири 
маҳаллийлаштириш даражасини оши-
риш орқали ипак қурти уруғига эҳтиёж-
ни қоп лаш бўлди. Бунинг учун жорий 
йилда Фарғона ва Хоразм вилоятларида 
Ипакчилик илмийтадқиқот институти 

тасарруфида давлат муассасаси шаклида-
ги наслли уруғчилик станциялари ташкил 
қилинади. Келгуси йил якунига қадар эса 
ушбу станцияларда етиштирилган ипак 
қурти уруғи пилла етиштирувчиларга со-
тилиши керак.

— Пилла уруғчилигида учта — супер 
элита, элита ва саноат босқичи бор, —  
дейди қишлоқ хўжалиги фанлари док-
тори Сайфиддин Валиев. — Шунинг 
иккинчи босқичида бизда бир оз оқсаш 
кузатилади. Наслли уруғчилик станция-
ларини ташкил этиш орқали ана шу му-
аммога ечим топилди. Давлат томонидан 
молиялаштириладиган, уруғ етиштириб 
берадиган корхоналар фаолияти йўл-
га қўйилади. Натижада хориждан уруғ 
олиб келиш ҳолати камаяди. Қолавер-
са, жорий этилган маҳаллий наслларни 
мамлакат бўйлаб кенг оммалаштиришда 
ҳам станцияларнинг ўрни беқиёс. Юқо-
рида айтганимиздек, Ипакчилик илмий 
тадқиқот институтидан олинган зотлар 
асосида супер элита, элита уруғи тай-
ёрланади. Супер элита кейинги йили 
кўпайтириш учун олиб қўйилади, аммо 
элита нави уруғчилик корхоналарига 
наслчилик станциялари орқали етказиб 
берилади. Бундан уруғчилик корхона-
лари саноат уруғи тайёрлайди. Демак, 
бу ўринда ўртадаги босқичнинг ролини 
ошириш кўзда тутил япти. Қисқача айт-
ганда, наслчилик станцияларининг асо-
сий вазифаси илмфанни ишлаб чиқа-
риш билан боғлашдир.

Жорий йил 10 май куни чарм ва ипак 
саноатини ривожлантириш, аҳоли бандли-
гини таъминлаш масалалари муҳокамасига 
бағишланган видеоселектор йиғилишида 
тармоқда самарадорликни оширишнинг 
яна бир йўли — муқобил усулларни қўл-
лаш экани, хусусан, Хитойда канакунжут 
қуртини парваришлаб, ипак олиш кенг йўл-
га қўйилгани, бу янги йўналишни маҳал-
лий иқлим шароитимизга мослаб, татбиқ 
қилиш ҳақида ҳам сўз юритилди.

Сув  
ДИПЛОМАТИЯСИ

у конституциявий тус 
олиши мумкин

таҳлилчилар фикрича, дунё аҳолисининг чорак қисми 
истиқомат қилувчи 25 давлатда ҳар йили сув танқислиги 
кузатилади. 2050 йилга бориб, жаҳонда сувга талаб 20-25 фоиз 
ошади. бу инсониятнинг қарийб 60 фоизи йилига камида 
бир ой ўта оғир сув танқислигини бошдан кечиради, дегани. 
яна жаҳон ялпи ички маҳсулотининг 31 фоизи (қиймати 70 
триллион ақш доллари) жиддий сув танқислигига дуч келади.

халқимиз орасида “пилла — тилла”, деган ибора қулоққа 
тез-тез чалинади. Пилланинг қийматини, машаққатини 
уни боқиб, нон-тузини еган одам яхши билади. Пилла 
етиштиришнинг қийинчиликлари ва мавсумийлигига 
қарамай, юртимизда соҳа вакиллари кўпайса кўпайдики, 
камайгани йўқ.

Янгича ёндашувлар

Чиндан ҳам ипакчилик соҳасида янги-
лик қилиш, тежамкор ва иқлимга мосла-
шувчан пилла қуртини боқиш соҳанинг 
долзарб масалаларидан.

— Дунёда ипак қуртининг бир қан-
ча тури бор. Бизга фақат тут ипак қурти 
яхши таниш. Канакунжут ипак қурти 
канакунжут ўсимлиги билан озиқлана-
ди, — дейди Сайфиддин Валиев. — Ка-
накунжутнинг афзаллиги шундаки, бизда 
баҳорги пилла мавсуми тугагандан сўнг 
канакунжут ўсимлиги экилади. Аҳами-
ятли жиҳати, бу ипак қуртидан иккиуч 
мартагача ҳосил олиш мумкин. Пилла 
кўрсаткичи бир оз фарқ қилади, холос.

Яна бир эътиборли томони, қурт тут 
билан эмас, канакунжут ўсимлиги билан 
озиқланади. Тут барги баҳорги мавсумда 
кесилади. Дарахтлар орасига канакун-
жут экиб, баргларини ипак қуртига берса 
бўлади. Ўша ҳарорат, ўша намлик, ипак 
қурти парваришига яқин агротехник қои-
даларга амал қилинади.

Тут ипак қуртини боқиш жараёни беш 
ёш ва тўрт уйқудан, канакунжут ипак қур-
тиники эса тўрт ёш ва уч уйқудан иборат. 
Бу ўраш муддати бир оз қисқаради, дега-
ни. Яъни қуртлар 2024 кунда ип ўрашга 
киришади. Ваҳоланки биз канакунжутни 
фақат ёғ олиш учун экамиз, холос.

ҳозир Хитойдан канакунжут ипак қур-
тини олиб келиш ва кўпайтириш бўйи ча 
музокаралар бошланган. Келтирилган-
дан сўнг Ипакчилик илмийтадқиқот 
институтининг тажриба станциясида си-
нов тариқасида кўпайтирилади. Шундан 
сўнг саноатлаштириш бўйича алоҳида 
 чоратадбирлар ишлаб чиқилади.

Мазкур фармонда мамлакатимизда 
ишлаб чиқариладиган хом ипак сифатини 
5А классга ҳамда уни қайта ишлаш дара-
жасини 75 фоизга етказиш ҳақида ҳам қа-
тор вазифалар келтирилган. Бу ҳам соҳа-
даги муаммолар ечимига хизмат қилади.

Хўш, нима учун бу борада юқори на-
тижага эга эмасмиз? Мутахассис фикрича, 
бу, энг аввало, ипакчиликдаги касалликлар 
билан боғлиқ. Яъни касалликларга қарши 
дори ёки маҳсулот йўқ. Бинобарин, ипак 
қурти тоза ва дезинфекцияланган жойда 
сақланиши зарур. Шунинг баробарида, 
агротехник қоидаларга тўлиқ риоя этили-
ши керак. Бунинг учун эса озуқа базасидан 
тўғри фойдаланиш ва такомиллаштириш 
даркор. Бундан ташқари, 2027 йилга қадар 
ипакчилик соҳасида аҳолининг мавсумий 
бандлигини босқичмабосқич 2 миллионга 
етказиш мўлжалланмоқда.

Икки миллион киши қандай қамраб оли-
нади? Чекка ҳудудларда ишсизлик нисбатан 
юқори. Хусусан, бу борада аёллар салмоғи 
нисбатан кўп. Оила ва хотинқизлар қўми-
таси ҳамда Камбағалликни қисқартириш 
ва бандлик вазирлиги Қорақалпоғистон 
Республикаси Вазирлар Кенгаши ҳамда 
вилоятлар ҳокимликлари билан бирга ҳар 
чоракда ишсиз аҳоли, шу жумладан, аёллар 
рўйхатини Ипакчилик ва жун саноатини 
ривожлантириш қўмитасига тақдим этади. 
Қўмита ушбу рўйхатга асосан, ипакчилик 
кластерлари билан пилла етиштириш агро-
техникаси ва пиллани қайта ишлаш кўник-
маларини ўқитиш курслари ташкил этади. 
Уни муваффақиятли тамомлаганлар эса 
105 минг гектар ерда янги тутзорлар бар-
по этиш ва дала четида янги тут кўчатлари 
экишга жалб қилинади.

Соҳадаги яна бир янгилик — пилла-
корлар 2026 йилга қадар ижтимоий со-
лиқ ва даромад солиғидан озод қилинди. 
Давлат бошлаган ислоҳотлар энг чекка 
ҳудудларга ҳам етиб бориши ва самара 
бериши, халқ фаровонлигини ошириши 
кўзда тутилган. Бунинг ортидан маҳсу-
лот етиштирадиган асосий бўғиннинг 
манфаат дорлиги ортади. Манфаатдорлик 
бор жойда эса масъулият ҳисси юксалади.

Сардор ТоЛЛИбоЕВ,
“Янги Ўзбекистон” мухбири

ПиллА БО¯иШ 
МАЖБуРиЯТ ЭМАС

балки даромад манбаига айланди

адабиётнинг сара асарларини ўқиш орқали инсонда фикрлаш, таҳлил қилиш, 
хулоса чиқариш қобилияти шаклланади. Давлатимиз раҳбари бизни ким нима 
деса, бош тебратиб маъқуллаб турадиган, мустақил фикри йўқ авлодни эмас, ўз 

фикрига эга онгли авлодни камол топтиришга даъват этаётир. 

Мунаввара уСМоНоВа,
Ўзбекистонда хизмат кўрсатган 
маданият ходими

бошланиши 1-бетда

Инсон қадри учун

Бугунги кунда мазкур олий таълим муас-
сасасида замонавий ахбороткоммуникация 
технологияларига доир ўн икки йўналишда 
қарийб 4 250 талаба таҳсил олади. 

Имом Мотуридий бобомизнинг: “Элу юрт 
билан ҳамдард бўлиб яшагин, токи халқ ҳа-
миша сен билан бирга бўлгай”, дея айтган 
ҳаётий ҳикмати олий илм даргоҳида фао лият 
юритаётган ҳар бир ўқитувчи, ходимнинг 
 шиорига айланган.

— Олдимизга қўйган юксак мақсад ва 
режаларимизни реал натижага айлантириш 
учун ҳаммамиз бор куч, билимимизни ая-
масдан, фидокорона ва виждонан меҳнат 
қилишимиз, ташаббус кўрсатиб ишлашимиз 
зарур, — дейди  олий таълим муассасаси раҳ-
бари, техника фанлари бўйича фалсафа док-
тори Фаррух Мухторов.

Олийгоҳнинг хушҳаво ҳовлисини кўздан 
кечирар эканмиз, ёшлигим, Фарғонада ўтган 
талабалик чоғларим ёдимга тушди. гўзал ва 
билим олишга ташналик иштиёқи завқу су-
рур бахш этган қандай даврлар эди. Бирби-
рига уйғунлашган кўчалар, осмон билан бўй-
лашган азим чинорлар... Кейинги йилларда 
йўлим тушиб Фарғонага келган пайтларимда 
ўша осмонўпар чинорларни соғиниб, ўкинар-
дим, биз кириб борган илмгоҳ ҳовлисида эса 
юз йиллик чинорлар гуркираб турибди. Кафт-
дек ерни ҳам бўш қолдирмай турли манза-
рали дарахту гуллар экилган. Талабалар уйи 
яқинидаги жонли бурчакда товуслар, турфа 
паррандалар ҳам бор. гулзорлар орасига қў
йилган ёғоч қутилар ёнида асалари парвариш 
қилаётган устознинг атрофини ўраб олган та-
лабаларни кўрган филиал раҳбари уларга ҳа-
зиломуз гап қотди: “Домла, менинг лочинла-
римга асал ялатдингизми, кўрмоқ бору, емоқ 
йўқ экан, деб ноумид бўлмасинда”. Енгил 
кулги кўтарилди. Фарғонача лутфла, жиддий 
суҳбатлар ҳам ҳазиллар билан эшитганга ен-
гил “ҳазм” бўлади. Кейин бизга қараб: 

— Устозлар, бежиз мен ўғилқизларимиз-
ни бургуту лочинга менгзамайман, буларнинг 
орасида кўкнинг кўзини ўпаман, дейдиган 
парвози баландлари бор. Уларнинг кўзини 
яшнатмоқ ниятида ҳовлида парвариш қили-
наётган паррандаю дарранда нима, улар кои-
нот, астрономия илмини астойдил ўрганяпти. 
Наносунъий йўлдошлар ихтиро қилиш, синаб 
кўриш, сунъий онг ёрдамида маълумот тўп
лаш каби ҳали чуқур ўрганилмаган соҳаларни 
татбиқ қилишга бел боғлаганлари ҳам бор, — 
деди ғурурланиб. 

Биз ҳам боғнинг бир гўшасига ниҳол қада-
дик. Дарахтга номимиз битилган тасмани ҳам 
илиб қўйдик. “Бу боғлар бир боғлар бўлади 
ҳали”, дея дилдан суҳбатларни, ижодий учра-
шувни бошлаб юбордик. Тадбир бошловчи-
си, олий таълим муассасаси директорининг 
ёшлар масалалари ва маънавиймаърифий 
ишлар бўйича биринчи ўринбосари  Бахтиёр 
Толипов адабиётга кўнгли ошуфта инсон 
экан.

“Маърифат улашиб” лойиҳаси ҳақида сўз 
борар экан, мана шундай ижодий мулоқотлар, 
китобга, шеъриятга, маърифатга ошнолик ҳар 
бир тингловчининг қалбида нурли из қолди-
риши ҳақида гапирди... 

Сўзладик, саволларга батафсил жавоб 
қилдик. Миллатимиз руҳи бўлган она тили-
миз, китобхонлик, азалий қадриятларимизни 
сақлаб қолиш ва авлодларга безавол етказиш, 
халқимизнинг онгу тафаккурини юксалти-
риш, ёш истеъдод эгалари салоҳиятини рўёб-
га чиқариш, мустақилликни мустаҳкамлаш 
борасида сўз айтдик. 

Сўзга чиққанлар орасида ёши улуғ устоз-
лар, олимлар, талаба ёшлар ҳам бор.

Олима гулнора Қўчқорова 2011 йилдан 
буён мазкур даргоҳда фаолият юритади. 

— Филиалимизда кейинги икки йилда 
кўламли ишлар амалга оширилди. Барча ўқув 
хоналари замонавий техник воситалар би-
лан жиҳозланган, жамоамиз орасида соғлом 
муҳит яратилган. Ахборотресурс маркази-
да “Китобхон оналар ва болалар” лойиҳаси 
доирасида тўгарак ташкил этилган, яқин 
ҳудуддаги маҳаллалар оналари ва болалари-
нинг бепул китоб мутолааси учун имконият 
қилинган. Фарзанд тарбияси бўйича маҳорат 
дарслари йўлга қўйилган. Агар иш жараёни-
да раҳбарларда самимий муносабат, меҳнатга 
яраша рағбат бўлса, кайфиятинг кўтарилиб 
яшайсан. Дарс бериш масъулияти  билангина 

эмас, иш жойингни соғиниб интиласан, эр-
танинг умиди билан шодланиб юрасан. ҳаф-
танинг ҳар жума кунида дарс жараёнларига 
кириб, маърифий саволларига тўғри жавоб 
берган талабага қимматбаҳо туҳфа бериб 
рағбатлантирадиган, йигитларни лочиним, 
бургутларим, боболарим деб, қизларни мо-
моларим, барчинларим деб эркалайдиган, 
иқтидорли талабанинг ютуғидан қувониб, 
қўлидаги соатини туҳфа қилиб юборган раҳ-
бар яна қаерда бор?! Мана шу олийгоҳда, ал 
Хоразмийнинг ҳақиқий издошлари орасида.

Бизга ҳамроҳлик қилаётган ёш олим 
Муҳаммадюнус Норинов олийгоҳда сиртқи 
бўлим бошлиғи экан.

— Опа, ахборот технологиялари, дастур-
чилик хотинқизлар учун ҳали янги бўлишига 
қарамай, қулай ва сердаромад соҳа. Дастурчи 
қизларимизнинг қобилияти, билими, шубҳа-
сиз, рақамли технологиялар ривожига ҳисса 
қўшади. Пандемиядан кейин дунё тубдан 
ўзгарди, бизнес юритиш ва хизмат кўрсатиш 
янги босқичга кўтарилди. глобал тармоқ — 
интернет, ахборот технологиялари, сунъий 
интеллектнинг инсониятга нечоғлиқ зарурий 
восита эканини, қизларимиз уйда ўтирган 
ҳолда масофавий янги касбларни ўрганиши, 
ўз устида ишлаши ва оламшумул ютуқларга 
эришиши мумкинлигини кўпроқ тарғиб қи-
лишимиз керак...

Адабиётнинг сара асарларини ўқиш орқа-
ли инсонда фикрлаш, таҳлил қилиш, хулоса 
чиқариш қобилияти шаклланади. Давлатимиз 
раҳбари бизни ким нима деса, бош тебратиб 
маъқуллаб турадиган, мустақил фикри йўқ 
авлодни эмас, ўз фикрига эга онгли авлодни 
камол топтиришга даъват этаётир. 

Президент стипендияси совриндори 
 Алишер Ўринбоев ўз сўзи, ўз йўлига эга ана 
шундай ёшлардан экан.

— ТАТУ Фарғона филиали дастурий ин-
жиниринг йўналиши 4босқичида ўқийман. 
Дадам — тадбиркор, онам — уй бекаси. 
Фақат аъло баҳоларга ўқиганим  мени сти-
пендиат даражасига олиб чиқди. Устозим 
Бахтиёр Полвонов билан биргаликда кўплаб 
монография, тезис, мақолалар ёзганмиз. Илм 
олишга, юксалишга имкон яратиб берган дав-
латимиз раҳбари интилганга ўз номидан туҳ-
фа йўллаб, қўллаб турар экан, мен янада шах-
дамроқ одим ташлаб, баландроқ марраларни 
кўзлашга интиламан. 

Муҳаммад алХоразмий номидаги стипен-
дия совриндори Камола  Собирова:

— Телекоммуникация технологиялари 
йўналишида 4босқич талабасиман. Усто-
зим Одинахон Райимжоновага доим ҳавас 
билан қарайман. Олималик рутбаси ярашган 
бу аёл менга нафақат устоз, балки онамдек 
меҳрибон. Илм заҳматини чекиб, жуда кўп
лаб ютуқларга эришган устозимнинг изидан 
юриб, у каби илм чўққиларини забт этмоқ-
чиман. Шу ўринда тенгдошларимга айтади-
ганим, муваффақият калити — аниқ мақсад 
қўйиб, бу йўлда сенга йўлчироқлик қилади-
ган чинакам устозни танлаш, деб ўйлайман. 

Ислом Каримов номидаги стипендия сов-
риндори Шоҳруҳмирзо Аъзамов билан суҳба-
тимизда ҳам кўнглимизда бир осойишталик 
сездик. Одатда оналар ўз фарзанди учун кўнг
ли тинч бўлса, вужудига шундай туйғулар 
инади.  

“Отам Алишер Самсақовнинг “Болам, 
илм — ақл нури, у инсонларни борлиқни 
ҳис этиш, воқеликни идрок этиш, маънавий 
ва моддий оламни англашга, тафаккурини 
шакллантиришга ундайди. Илм жаҳолатдан 
йироқлаштиради. Зиёли инсонлар жамият-
нинг етакчилари ҳисобланади. Илм йўлига 
тушдингми, ўртамиёна бўлма, етакчиликка 
интил. Чунки жамиятни етакчилик қобилия-
ти бўлган инсонлар бошқаради”, деган гапи 
ҳамиша қулоғим остида жаранглаб туради, 
— дейди у. — Отаонамнинг гўзал ниятлари 
учун ҳам уларга муносиб фарзанд, жамият-
га керакли инсон бўлиш учун ҳаракатдаман. 
Мақсадларим бугун 8 та дастурий гувоҳно-
ма олишимга, мутахассислигим йўналишида 

олтмишга яқин илмий мақолам ёзилишига 
ҳамда халқаро конференцияларда иштирок 
этишимга асос бўлди”.

Компьютер инжиниринги йўналиши 
3босқич талабаси, Муҳаммад алХоразмий 
номидаги стипендия совриндори Асалой 
 Эргашева қашқадарёлик экан.

— Отаонам олий маълумотли бўлма-
гани сабабли ўқимишли бўлишимни жуда 
исташарди. Шу сабаб ўзим қизиққан соҳа — 
рақамли технологиялар бўйича ўқишни ният 
қилдим. Тенгдош дугоналаримга маслаҳа-
тим — ҳеч қачон ҳаракатдан тўхтаманг. Агар 
кимдир уддалай олмаган бўлса, сиз ҳам уд-
далай олмайсиз, дегани эмас. Чекинмасдан 
олға борсангиз, албатта, меҳнатларингиз 
натижасини кўрасиз. Энг катта мотивация 
отаонангизнинг сиз билан фахрланишидир. 
Ютуқларимизда олийгоҳимизда 24 соат ти-
ним билмай фаолият юритадиган “Студент 
офис”нинг ҳам хизматлари катта, — дейди  
талаба қиз шошапиша. 

Ўтган йили филиал раҳбари ташаббуси 
билан замонавий “Студент офиc” маркази 
ташкил этилди. Унда 70 дан ортиқ хизмат 
кўрсатилиши кўзда тутилган. ҳозирги кун-
да мазкур марказда абитуриентлар, талаба-
лар, отаоналар ҳамда жисмоний ва юридик 
шахслар томонидан тўғридан тўғри, телефон 
ҳамда ижтимоий тармоқлар орқали келиб 
тушган мурожаатлар ўз ечимини топади.   
Талаба кредити олишми, уни ҳужжатлашти-
ришми, отаона билан мулоқотми, қўшимча 
онлайн ўқишларни суриштиришми, бир сўз 
билан айтганда, талаба ёшларнинг ўқиши, 
бошқа заруриятлари учун беминнат хизмат 
қилади бу марказ. Соддароқ тилда ифодала-
сак, худди эртаклардаги очилдастурхоннинг 
ўзи. Биз ҳам талаба бўлганмиз. Ўзимизнинг 
ташвишимизни ўзимиз тортардик. Бу дори-
ламон замонларни орзулаб, орзуси учун ҳам 
жони билан бож тўлаб ўтиб кетган аждодла-
римиз қанча... 

Шундай шукроналик ҳислари билан бу 
яшил шаҳарга  кўрку салобат бериб турган 
яна бир олийгоҳ сари йўл оламиз.

Ватанимизга тақдир бўлган озодликнинг 
барча кунлари биз учун бирдай азиз, бирдай 
қадрли. Аммо бу ҳур нафасли, товушлари  
жаранглаб, юракларни жаранглатиб турган 

“озодлик”, “ҳуррият” сўзларига “Ўзбекис
тон” номи қўшилса, бу сўзлар дунёлар қадар 
улканлашиб, кўк қадар юксалиб кетади. Чун-
ки чорак асрдан зиёд мустақил яшадик, яшай 
оляпмиз, демак курашга, яратишга, енгишга 
қодирмиз. Биз бу қудратни жаҳон майдони-
да ўз эркига ўзи эга бўлиб яшаб келаётган 
миллатлар билан юзмаюз келганда яна ҳам 
ишончлироқ намоён этамиз. Чунки бундай 
синовли манзилларда вужуддан аввал руҳ, 
кўнгил қўзғалади. Орномус каби бебаҳо туй-
ғулар байроқдек тикланади. 

Ўзбекистон давлат жисмоний тарбия ва 
спорт университетининг Фарғона филиали-
га кириб келганимизда кўнгилларни яна ҳам 
шиддатлироқ туйғулар қамраб олди. Спортчи 
ўғилқизларимизнинг деворларга илинган 
суратларида ёвқур сийратлари акслангандек. 
Кўксига тақилган олтинкумуш медаллар жа-
ранги ҳар томондан акс садо бераётгандек... 
Дунё шоҳсупасига чиққунга қадар босиб ўт-
ган йўлларидаги ранжу заҳматларидан рози 
бўлиб, “Яна ғалабага шаймиз”, дегандек қа-
раб турган бургутнигоҳлар кўнгил кўзимизни 
яшнатиб юборди.

Олий таълим муассасаси раҳбари, педаго-
гика фанлари доктори, профессор  Низомжон 
Тўхтабоевнинг хонаси ўқитувчи, ходимлар 

билан гавжум эди. Яна 
бир ғалаба нашидаси са-

баб юзкўзларида ғурур 
ифодаси сувратланиб турган 

раҳбар бизни очиқ чеҳра билан қарши олди. 
Спортчи ёшлар билан суҳбатларимиздан 

бир олам таассурот олдик.  Университет раҳ-
бари китобсевар, китоб қадрини биладиган 
инсон бўлгани учун ҳам кутубхоналар доим 
гавжум экан. Одатда спортчилар жисмоний 
тарбия дунёси одамларига ўхшайди. Улар би-
лан маърифат борасида сўзлашиш қи йиндек 
кўринади. Аммо бугун бу қарашимиз эски-
рибди. Олийгоҳ талабалари ҳам ҳар бобдаги 
сўзлашувларга тайёр эканини кўрсатиб, кўнг
лимизни юксалтиришди, нафақат спортчи, 
балки, заковатли ёшлар орасида эканимиздан 
қувондик. Мазкур даргоҳда дунё таниган 
спортчилар жуда кўп. Филиалда жами 1247 
талаба таҳсил олмоқда. 6 нафар халқаро тои
фадаги спорт устаси, 30 нафар спорт устаси 
ва 40 нафардан зиёд спорт усталигига номзод 
бор.

Ўзбекистон Республикасида хизмат кўр-
сатган спортчи, “Токио2020” Паралимпиада-
си ғолиби Нурхон Қурбонова ҳам шу универ-
ситет талабаси. Қатрада қуёш акс этганидек, 
бу матонатли қиз босиб ўтган ҳаёт йўлида 
мазкур олийгоҳга фахру ғурур бўлган жуда 
кўп ёшларнинг интилишлари, ҳаракатлари 
самаралари намоён бўлади. 

Наманган вилояти Мингбулоқ туманида 
Дилфуза ва Ғуломжон Бозоровлар оиласи-
да туғма нуқсони билан туғилган қизалоққа 
нурли кунлар умиди билан Нурхон деб исм 
 қўйишган. гўдакнинг дардини билган ота 
онаси шифо излаб бош урмаган эшиги қолма-
ди. Улғая бошлаган қизалоқ аравачада ўтириб 
қолди. Бундай ҳолатда мактабда ўқиган ўсмир 
қизнинг кайфиятини бир тасаввур қилиб 
кўринг... Лекин Нурхон бу дарддан енгилмади.

— Ўқитувчимиз: “Менга таянч нуқтани 
топиб беринглар, Ер шарини бармоғимда 
кўтараман”, деган ҳикматни бизга кўп айтар-
ди, — дея эслайди чемпион қизимиз спортга 
кириб келган йилларини. — Мен ҳам спорт-
ни ўзимга таянч нуқта қилдим. Биз махсус 
мослама столда ўтириб машқ қиламиз. Бунга 
йиллар давомида ўрганиб, кўникиб борган 
бўлсамда, барибир осон эмас. Баъзан жис-
минг руҳга бўйсунмайди, “дод, тўхта, бўл-
ди!” дейдиган пайтлар бўлади. Лекин бошла-
дингми, тўхтамаслигинг керак...

Нурхон Қурбоновага Токиогача бўл-
ган кураш йўлларида шундай машаққатли 
машқлари гоҳ ғалаба қувончини, гоҳ мағлу-
бият аламини тақдим этди. У, айниқса, 2019 
йили Дубайда паралимпиячиларнинг жаҳон 
чемпионатини алам билан эслайди.

— Ўшанда ўзимни ғалаба бўсағасида 
тасаввур этгандим. Аммо мағлуб бўлдим... 
Қайтиб келгач, менга:

— Нурхон, ўзинг расм чизишга қизиқа-
сан, истеъдодинг бор, архитектура ва дизайн 
йўналишини танлай қол, ўзингни қийнама, 
умр инсонга бир марта берилади, дегувчилар 
бўлди. Рост, кичиклигимдан расм чизаман. 
ҳали ҳам дизайнер бўлиш орзусидан воз кеч-
мадим. Лекин спортнинг иштиёқи бошқа. У 
инсонга бахш этган шижоат, мақсад йўлидаги 
ғайратни бошқа бир соҳада кўрмадим...

Нурхоннинг сўзида эмас, амалида ҳам шу 
шаҳд бор эди. У 2021 йилнинг қишида Дубай 
шаҳрида бўлиб ўтган мусобақада спортнинг 
ядро, диск, найза улоқтириш турлари бўйича 
қатнашиб, 3 та олтин медалга сазовор бўлди. 
Бу ғалаба Нурхонга “Токио2020” Паралим-
пиадаси учун йўлланмани тақдим этди. 

Токио унинг бу иродали, интизомли 
машқларини мукофотлади. Яна шуниси 
таҳсинга лойиқки, у диск улоқтириш бўйи
ча жаҳон рекордини янгилади. Нурхон 
Қурбонова нинг матонатли меҳнати муносиб 
тақдирланди, “Ўзбекистон Республикасида 
хизмат кўрсатган спортчи” фахрий унвонига 
эга бўлди. Келажакдаги мақсадлари жуда кўп, 
у уч карра паралимпиада чемпиони бўлишни 
ният қилган. Бу чексиз заҳматлар эзгу ният-
лар йўлига туташган чоғи Парижда бўлиб 
ўтадиган Паралимпия йўлланмасини қўлга 
киритди.

Белбоғли кураш ўзбек миллатининг асл 
кучқувватини, ори ва ғурурини кўрсатади-
ган, ҳалоллик, мардлик, жасоратга ундайди-
ган спорт тури. Спорт турлари факультети ку-
раш йўналишининг 2босқич талабаси  Ойбек 
Муҳаммаджонов номини бувайдаликлар меҳр 
билан тилга олади. Боиси, 2008 йилдан бери 
90 килограмм вазн тоифасида Ўзбекис тон 
чемпион лигини қўлдан бермаган, елкаси ерга 
тегмаган паҳлавон ҳозир 3 карра жаҳон чем-
пиони.

— Инсон курашда енгилмаслиги учун 
тинимсиз машқ қилиши керак, — дейди чем-
пион. У ўзи ҳақида сўз очилганда Алишер 
Аҳмаджонов, Зоҳиджон Исмоилов, Шерзод 
Раҳимов, Бобур Тўхтасинов каби устозлари 
номларини фахр билан тилга олди. 

Бокс майдончаси ёнидан ўтар эканман, 
раҳматли Муҳаммадқодир акамнинг сўзла-
ри хотирамга келди. Андижонда спорт кол-
лежи қад ростлаб, иш бошлаган кезларда 
акам ўзида йўқ шодланди. Менга сим қоқиб: 
“Бунақаси дунёда йўқ, бир келиб кўрсанг, 
умринг юз йилга узаярди. Кураги ер кўр-
маган спортчилар тарбия топади энди. Бир 
урса, мушти зарбидан отниям қулатадиган 
Муҳаммадқодирлар кўпаяди энди. Ўқувчи-
ларни яхши едириб, яхши тарбия қилгани-
миздан бўйлари икки метр бўладигандек 
ёвқур ўсишяпти...”. 

Йўлим тушиб коллежга борган пайтим 
акам фахрланиб менга спорт комплексини 
томоша қилдириб юриб, бокс майдончаси 
устунлари чангини қўлида артиб кетса бўла-
дими. 

— Ака, капкатта одам, ёш боладай ишлар-
ни қиласиза! Қўлингиз билан артганингиз 
нимаси?

Акам менга қараб бир кулиб қўйдида, 
чанг артган кафтини юзкўзига суртиб: 

— Бу жойларнинг гардини кўзингга сурт-
санг арзийди, синглим, — деди. Кейин машқ 
қилаётган икки боксчи ўсмирни кўрсатиб 
давом этди. — Қара, пешонасидан оққан 
терларни, улар меҳнат қилиб тер тўкяпти, 
спортчилар ҳам бошқа соҳа кишиларидек шу 
юртнинг орномуси, ғурури учун заҳмат чека-
ди. Катта ареналарда шоҳсупага кўтарилиб, 
юртнинг байроғини кўкка бўйлатганда қа-
ролдек меҳнат қилгани ёдидан чиқиб, ўзини 
қиролдек ҳис этади. Кеча иккита йигитимиз 
жаҳон чемпионатидан олтин медаль билан 
қайтди. Хурсандлигимдан юрагим қинидан 
чиқиб кетаёзди...

Спортнинг турли йўналишлари учун мах-
сус ҳозирланган машқ жойларига навбатма 
навбат ўтар эканмиз, “Ака, руҳингиз тинч 
бўлсин, сиз орзулаган кунлар оралаб юряп-
ман”, деб шивирлаб қўйдим.

Спорт турлари факультети бокс мутахас-
сислиги талабаси ҳумоюнмирзо Абдурасулов 
сўзамол, очиқ юзли йигит экан.

—  Дадам: “Бекорчидан худо безор”, деб 
тумандаги спорт мактабига етаклаб олиб 
борганида 8синфда ўқирдим. Устоз Улуғбек 
Исмоиловдан бокс сирларини ўргандим. Осиё 
чемпионатида ғолиб бўлиб қайтган куним 
бағрига босган дадамнинг қувончдан йиғлага-
нини кўриб: “Катта спорт остонасига етаклаб 
олиб борган сиз, бу ғалаба, бундан кейинги-
лари ҳам сизники, дада”, дедим. Шодлигу ғам 
бирга келгани каби ғалаба билан алам ҳам 
етаклашиб юраркан. Ўтган йили қўлим си-
ниб қолгани учун ёшлар ўртасида ўтказилган 
жаҳон чемпионатига бора олмадим. Бу кичик 
жароҳат. ҳозир 18 ёшдаман. Насиб қилса, 
ҳали жуда кўп жаҳон чемпионатлари ўзбек 
арслонлари тимсолида Ўзбекис тон спорти 
қудратини кўради. Менинг ҳам ҳали ҳаётим 
олдинда... 

Самимий, қувончли суҳбатларимиз яку-
нига етмай кун поёнига етиб қолганидан аф-
сусланамиз. Табиатнинг қонуни шундай: кун 
қайси бир соатдадир тугайди. Лекин буюк 
миллатлик, буюк халқлик орзуси билан ти-
нимсиз олға интилаётган ёш юракларнинг 
йўли давом этаверади... 

МАЪРИФАТ НУРИДАН 
чаро²он кунлар

МЕЗОН
Мен улғайган жойда кичкинагина, бироқ гавжум бозорча бўларди. Дадам билан сут, қатиқ, қаймоқ олардик. 

Қўқон аравалар сомон таширди. Эшак арава, от араваларни транспорт дейишарди. Ижодимда бозорлару 
аравалар кўп акс этиши шундан. Менинг дунёқарашим мана шундай муҳитда шаклланди. Ҳозир ҳам 

ўша жойга борсам, хотиралар оғушида қоламан. устахонамдаги мис буюмлар, қадимий идишлар ҳам эски 
шаҳардан олиб келинган. 

ГазетадаГи материалларни лотин ёзувиГа 
асосланГан ўзбек алифбосида ўқиш учун 

мазкур QR-kodни сканер қилинГ.

Ҳаётимиз тобора 
яхшиланиб боряпти. 

тўғри, муаммолар 
ҳам бор. Ўзим таълим 

соҳасида бўлганим учун 
унинг муаммоларини 
яққол кўраман. бугун 
энг долзарб масала — 

кадрлар муаммоси. яхши 
кадрлар етишмаяпти. 
бунинг учун тарбияни 

кучайтириш, кўпроқ 
китоб ўқиш керак. 

— Техникумда ўқирдим. Бир куни 
устозимиз берган топшириқни чизиш 
учун уйда холстга мос мато топа олмай 
роса бошим қотди. Нима қиларимни бил-
май турганимни кўрган онам сандиқдан 
оппоқ янги дастурхон олиб чиқиб берди. 
У холстга мос, сифатли матодан тикил-
ган эди. Бироқ ўртасидан чок юргизилиб, 
уланган экан. Тўғриси, мато топилганига 
хурсанд бўлиб, бунга эътибор ҳам бермаб-
ман. Расмни чизиб бўлгач, устозимга кўр-
сатдим. У кишига маъқул келди.  

Ўша йили Ўзбекистонда биринчи марта 
Ёшлар кўргазмаси ташкил қилинди. Усто-
зим Борис Иванович “Жавлон, кел шу курс 
ишингни Ёшлар кўргазмасига берайлик,” 
деб қолди ва ўзи олиб бориб топширди. 
Қандайдир сабаб билан кўргазма очилади-
ган куни эмас, эртасига бордим. ҳозирги 
Фотосуратлар уйи ўшанда кўргазмалар 
зали эди. Қарасам, менинг картинам ҳам 
осиғлиқ турибди. “ҳосил” номли расм 
эди. Бир ой осиғлиқ турди. Борис Ивано-
вич бир куни “Ўрол Тансиқбоев бошлиқ 
комиссия сен ишлаган расмни сотиб ол-
моқчи”, деди. Кутилмаган бу хабардан 
хурсандлигимнинг чеки йўқ, денг.  

Сурат 600 рублга баҳоланибди. Усто-
зим билан биринчи ишимни фондга олиб 
бордик. Уни қабул қилувчилар матонинг 
уланган жойи бор эканку, дейишди. Бош
қа матога қайтадан ишлаб топширишга 
келишдик. Бўз мато топиб, таранг тортиб 
елимладим, бир ҳафтада расмни тайёрлаб 
олиб бордим. Қабул қилиб олаётган киши 
бўзнинг орқасига бармоқларини ботириб
роқ теккизган эди тирс этиб йиртилиб кет-
ди. Елимни кўпроқ қўшворган эканман. 
Афсуски, яна қайтадан чизишга тўғри 
келди. Бир таниқли рассомнинг қизи биз 
билан ўқирди. “Жавлон, бугун бизники-
га келгин, дадамдан холст оламиз”, деди. 
Рассом холстидан озгина кесиб берди. 2 
кундан кейин ишни тайёр қилиб олиб бор-
дим. Икки марта қайтарган ҳалиги киши 
“ҳа, мана бу бошқа гап”, деб пулнинг миқ-
дори ёзилган чекка қўл қўйиб берди, кас-
садан пулни олдим. Уйдагилар ҳам хур-
санд бўлди. 

Техникумда ўқиш охирлаб қолганда 
Борис ака менга Москвада кино рассомла-
рини ўқитадиган институт борлиги, бутун 

иттифоқдан талабалар қабул қилиши, мен 
ҳам ўқишни ўша ерда давом эттиришим 
мумкинлигини айтди. Пул бўлса бор, уйда-
гиларга маълум қисмини бериб, Москвага 
жўнадим. Қийин бўлсада, имтиҳонлардан 
ўтиб, ВгИКга кирдим. 

Энди ўйласам, онам берган ўша улан-
ган дастурхон мусаввирлик фаолиятимга 
оқ фотиҳа бўлган экан. Ўша расм ким-
ларгадир сотилиб кетди. Йиртилиб кетган 
иккинчи расм эса ҳозир ҳам устахонамда. 
Учинчиси Ўзбекистон рассомлар уюшма-
сининг захирасида сақланяпти. 

Тўғри, мен бугун мусаввирларга талаб 
камайиб кетгани ҳақида кўп гапираман. 
Лекин илгари рассомлар ҳаёти қандайдир 
дастурга солиб қўйилгандек эди. Бўлажак 
ёш рассом ўзини кўрсатган яхши ижодкор 
билан бирга Маданият вазирлиги ташкил 
этадиган кўргазмаларга шартнома тузар-
ди. Битта мавзу берилар, ким хоҳласа, шу 
мавзуда эскиз олиб келарди. Эскизни ко-
миссия маъқул топса, шартнома тузилади, 
бўлмаса, йўқ. Масалан, фалон ойга, фалон 
сўмга деб. 

Иккинчи тарафдан ўша картина му-
зейларга экспонат қилиб бериларди. Энг 
асосийси, рассомга ёрдам сифатида унга 
қалам ҳақи тўланган. ҳозир шу тизим 
йўқ. Бу масала кўп жойда кўтарилади, 
лекин ўзгариш сезилмайди. ҳартугул, 
кейинги йилларда вазият ижобий томонга 
ўзгармоқда, ишонаманки, астасекин ўз 
изига тушиб кетади ҳаммаси. Чунки бу-
гун рассомларга ҳам шароит яратиляпти, 
улар учун устахоналар қуриш, кредитга 
бўлсада, уйжой ажратиш масалаларига 
 эътибор қаратиляпти. Рассомлар уюшмаси 
биноси муносиб таъмирланди. 

Давлатимиз раҳбари ўтган йил якунида 
Республика Маънавият ва маърифат кен-
гашининг кенгайтирилган йиғилишида 
тасвирий ва амалий санъат соҳасини ри-
вожлантириш бўйича дастур қабул қили-
ниши ҳақида гапирди. Унга кўра, Марка-
зий кўргазмалар зали жаҳон стандартлари 
асосида реконструкция қилинади, Бадиий 
фонд ҳудудида замонавий галерея биноси 
қурилади, 40 та ижодий устахонадан ибо-
рат Ёш рассомлар маркази ташкил этила-
ди. Шунингдек, хаттотлик ва миниатюра 
санъати таълимини амалиёт билан боғлаш 

мақсадида миллий усулда қоғоз тайёрлаш 
бўйича ўқув ишлаб чиқариш устахона-
си фаолияти йўлга қўйилади. Қолаверса, 
танлов асосида сараланадиган 20 нафар 
истеъдодли ёш рассом, ҳайкалтарош, 
санъатшунос ва музейшунослар хорижга 
стажировкага юборилади. Буларнинг бари 
рассомнинг ҳаётини яхшилаш, фаолияти-
ни янада юксалтириш йўлидаги саъйҳа-
ракатлардан далолат, албатта.

50 йилдан ошибдики, Жавлон Умарбе-
ков “ижод ва яшаш мен учун қарийб бир 
хил тушунча”, деган шиорга амал қилиб 
келяпти. Қандай қилиб дейсизми, бу ҳақда 
унинг ўзидан эшитинг:

— Рассом, умуман, ижодкор учун ҳам 
оилани, ҳам ижодни бир маромда юрги-
зиш жуда қийин. Оилада икирчикирлар 

кўп. Устахонани ҳам уйим, ҳам ишхонам, 
деб биламан. Кўпчилик қачон, қай ҳолат-
да илҳом келади, деб сўрайди. У келмай-
ди, доим сиз билан бирга. Фақат у билан 
ишлашга вақт топиш керак. Одамлар гав-
жум жойда ишлай олишолмаслигим би-
лан ҳам қизиқишади. Ёшлигимизда ҳатто 
бозорларда ҳам ҳеч ким билан ишимиз 
бўлмай ишлайверардик. Ёш ўтгани сари 
хотиржамликни, сокинликни истаб қо-
ларкан одам. Ёнингизда кимдир ғимирлаб 
турса, фикрингиз бўлинади. Шоирёзувчи-
лар асосан, тунда ишлашадику. Рассому 
мусиқашуносларда ҳам худди шундай. 
Шахсан менинг фикрим — ижод учун хо-
тиржамлик керак. Шунинг учун устахо-
намнинг сокин жойда эканидан кўнглим 
тўлади. ҳеч қандай шовқин эшитилмайди. 
Фақат ёмғирнинг шивирлашию, қушлар 
чуғурини эшитиб, офтоб нурининг товла-
нишию, қор парчаларининг ўйноқи ҳара-
катларидан завқланаман, қўлим ўзўзидан 
ишга бораверади. Бусиз ижод бўлмайди, 
аслида. Бўлиши мумкин, фақат билган 
нарсангизни шунчаки чизиб қўяверасиз, 
юракдан чиқмайди. 

Узоқ сафарлардан келсам, устахонам 
жуда совуқ кўриниб кетади. Муҳитга 
мослашиб олиш қийин бўладида. Чунки 
ҳистуйғудан бир оз чиқиб кетган  бўласиз. 

ҳар куни борсангиз, ижод сизники. Шу-
нинг учун устахонамга бориб, ўзим 

билан ўзим суҳбат қураман, расм чи-
заман. Одатда олдиндан узоқ муд-

датга режа тузмайман. Шундоқ ҳам 
диққатэътиборимда турадиган 
56 та қилиниши керак бўлган 
ишни ўз вақтида, ҳар қандай ша-
роитда қиламан.

...Бундан икки йил аввал 
Бирлашган Араб Амирликла-
ри матбуотида эълон қилинган 
бир мақолада Жавлон Умарбеков 

ҳақида шундай ёзилган эди: “Рас-
сом ўзбек халқи бой меросининг 

ўзига хос талқинини тарғиб этиш 
орқали Ғарб ва Шарқ маданиятлари 

ўртасида эркин мулоқотга чақиради. 
Буларнинг барчасида ижодий эркинлик 

ва янгилик руҳи кўзга ташланади”. 
Албатта, бу мусаввир қалбидаги мил-

лийликка, ўзликка бўлган ҳурматнинг, 
муҳаббатнинг ифодаси.

— Мен Чиғатой дарвозада туғилиб 
ўсганман. Мактабимиз олдида дарахт 
бўйи келадиган дўнгалак бўларди. Бу 
нима эканини ҳеч ким тушунмасди. Бир 
куни амаким “Жавлон, мактабингнинг ол-
дидаги дўнгалакни бузишармиш. Бу минг 
йиллик дарвозанинг бир чети экан. Одам-
ларга ундан ўғит сифатида фойдаланиш-
га, араваларда бўлиббўлиб олиб кетишга 
рухсат беришибди”, деди. 

Мен улғайган жойда кичкинагина, би-
роқ гавжум бозорча бўларди. Дадам билан 
сут, қатиқ, қаймоқ олардик. Қўқон арава-
лар сомон таширди. Эшак арава, от арава-
ларни транспорт дейишарди. Ижодимда 
бозорлару аравалар кўп акс этиши шун-
дан. Менинг дунёқарашим мана шундай 
муҳитда шаклланди. ҳозир ҳам ўша  жойга 

борсам, хотиралар оғушида қоламан. 
Устахонамдаги мис буюмлар, қадимий 
идишлар ҳам эски шаҳардан олиб келин-
ган. Баъзиларининг нақши бор. Жўмраги, 
қопқоғи йўқ идишларни йиғиб қўярдим. 
Чўғ солиб ишлатиладиган дазмол, само-
вар болалигимни эслатади. Буларнинг 
бари менга фикр, ғоя, илҳом беради. Тош-
кентда, Москвада ўқиб юрган йилларим 
сотиб олинган китоблар, ўзбек ёзувчила-
рининг асарлари бор бу ерда. Насриддин 
афанди саргузаштларининг тўрт жилдини 
авайлаб сақлайман, негаки, уларда иллюс
трациялар, бебаҳо сўзлар жамланган. 
 Абдулла Қодирийни қайтақайта ўқийман. 
Ғафур Ғулом, Ўлмас Умарбеков асарлари-
ни ҳам севиб мутолаа қиламан. Кўпчилик 
Ўлмас Умарбеков билан қариндошмисиз, 
деб сўрайди. У киши билан ижод туфай-
ли акаукадай муносабатда эдик. Оддий, 
кичкинагина ҳовлида яшарди. Афсуски, 
ҳаётдан барвақт кетди. 

Рассом ёшларга имкон қадар дунё 
кўришни тавсия қилар экан, уларни 
 аввало, жаҳон галереялари билан яқиндан 
танишишга ундайди. Бундан ташқари, 
дунё кезиш рассомга яна нималар бериши 
мумкинлиги ҳақида айтади. 

— Дунё кезиш сизни яшаб турган 
муҳитингизга узоқдан қарашни  ўргатади. 

Япония, Хитой, Европа давлатларида бў-
либ, ўзимни кўп синадим. Ўзбекистон 
жуда чиройли диёр эканини ҳар сафар 
четга чиққанимда чуқурроқ ҳис қиламан. 
Аслида, одам ўзи яшаган муҳитда кўп нар-
сага танқидий қарайди. Унинг гўзаллиги, 
имкониятлари даражасида яратилаётган 
шартшароитлар билинмайди. Масалан, 
Шанхай шаҳри НьюЙоркка ўхшайди. 
Битта кўчага кириб 100 метр юрсангиз, 
картон уйларни ҳам кўрасиз, 85 қаватли 
биноларни ҳам.  

ҳаётимиз тобора яхшиланиб боряпти. 
Тўғри, муаммолар ҳам бор. Ўзим таълим 
соҳасида бўлганим учун унинг муаммо-
ларини яққол кўраман. Бугун энг долзарб 
масала — кадрлар муаммоси. Яхши кадр-
лар етишмаяпти. Бунинг учун тарбияни 
кучайтириш, кўпроқ китоб ўқиш керак. 

Бугунги талаба билан ишлаш жуда қи
йин. Ўзимизнинг олийгоҳ мисолида айта-
диган бўлсам, ёшларнинг тайёргарлик да-
ражаси ҳар хил. Қўлига қалам ушламаган 
талабалар ҳам учраб туради. Тиббиётга 
қўлига игна ушламаган болани қабул қи-
лиш мумкинми? Йўқ, албатта. Афсуски, 
ўқишга қабул жараёнида ҳамон ростака-
мига ижодий ишлар танлови бўлмаяпти, 
ҳакамлар ишламаяпти. Аслида, қабул ко-
миссияси ҳар бир талабгорнинг ишини 
диққат билан кўриши керак. Мен қабул 
жараёнида иштирок этмайман. Лекин аниқ 
биламанки, бўшбаёв ёшлар ўтиб кетиб, 
иштиёқмандлар қолиб кетадиган ҳолатлар 
учрайди. Ана шундай талабаларга савол 
бераман: нега бу институтга келдинг?  Рас-
сомлик тарихидан хабаринг борми, қайси 
рассомларни биласан? Билишмайди. ҳат-
то интернетдан шу маълумотларни топиб 
ўрганишга ҳам қунт қилмайди. Институт-
да ўқиб кетиш билангина рассом бўлиб 
қолмайдику, одам. Ўз устида ишлаши, из-
ланиши, саёҳат қилиши, кўп китоб ўқиши, 
тарихни билиши керак. 

Бир талаба ҳамза ҳакимзода Ниёзий-
нинг суратини чизиб келганди. ҳамза 
кимлигини биласанми, десам, йўқ, дей-
ди уялмай. Ўзинг билмаган мавзу устида 
ишлама, дедим. Фурқатни биласанми, 
Муқимийничи десам, йўқ домла, билмай-
ман дейди яна. Кўрмаган воқеликни акс 
эттириш билан сунъий, ёлғон асар ярати-
лади. Энг ёмони, ёшлар санъат тарихини 
яхши билмайди. Талабаларнинг ҳаммаси 
ҳам шундай дейишдан йироқман. Бироқ 
энг ачинарлиси, бугунги ёшлар орасида 
эртасини тасаввур қилолмайдиганлари 
ҳам бор. Уларга санъатнинг нони жуда 
қаттиқлиги, санъатнинг кўчаси тептекис 
асфальт эмас, қатқаноқ, тиканли бўлиши-
ни айтаман. Кўпчилигини устахонамга 
олиб бораман. Мана, рассом лоақал шун-
дай шароитда яшайди, ишлайди десам, 
ҳа, энди сизнинг даврингиз ундоқбундоқ 
дейдиганлари бўлади. Кейин болалигим-
ни айтиб бераман. Битта нон олиш учун 
саҳардан навбатга туришимиз, бир бурда 

нонга қанчалар зор бўлганимиз ҳақида га-
пираман. Онамиз билан ёмғирларда нонга 
соатлаб навбатга турардик. Бугунги тала-
баларнинг усти бут, қорни тўқ, тажриба-
ли устозлар дарс беряпти. ҳамма нарса 
муҳайё. Ижод қиламан десанг, шароит 
ҳам, имконият ҳам бор. Истеъдодингни 
юзага чиқариш учун сени қўллаб турган 
давлат бор. Шундай замонда яйраб ижод 
қилмай бўладими?  

* * *
Жавлон ака куйиниб айтаётган муаммо

лар бугун кўплаб умумтаълим мактабла-
рида тасвирий санъатни ўқитишга енгил 
қаралаётгани оқибатида келиб чиқяпти, 
десак хато бўлмайди. Аксарият макта-
бларда ўқувчилар тасвирий санъат дар-
сига шунчаки ҳаваскорлик тўгарагига 
қарагандек муносабатда бўлади. графика 
нималиги, натюрморт жанрини билмайди-
ган ёшлар бор. ҳатто қаламни дурустгина 
юргиза оладиган, қобилиятли ўқувчилар 
ҳам назарий билимлар моҳиятини англаб 
етмаётгани ачинарли. Аслида, тасвирий 
санъатнинг ўқитилиши билан одамлар 
қадимдан шуғулланиб келган. Манба-
ларга кўра, қадимги Миср мактабларида 
расм ишлашга ўргатиш мунтазам равишда 
чизмачилик билан боғлиқ ҳолда амалга 
оширилган. Мактабни битираётган ёшлар 
маълум майдон юзасини ўлчаш ва уни 
қоғозга тушириш, бино тарҳини чизиш, 
ариқ ва каналлар схемасини тасвирлай 
олишнинг уддасидан чиқиши талаб этил-
ган. Шунинг дек, расм болаларнинг ёзиш 
саводини чиқаришда ҳам катта аҳамиятга 
эга бўлган. Масалан, “о” ҳарфини ўрга-
тиш учун оёқ расми, “қ” ҳарфини ўргатиш 
учун қўл расми чиздирилган. Кўриниб ту-
рибдики, тасвирий санъатни ўқитишнинг 
илдизлари жуда қадимга бориб тақалади. 
Бу борада енгилелпиликка йўл қўйишга 
ҳаққимиз йўқ. Тасвирий санъат илмини 
эгаллаш борасида талабни кучайтирмас, 
мусаввирлик тарбиясининг ўзига хос 
қои даларини чуқур сингдирмас эканмиз, 
олийгоҳларга адашиб келиб қоладиган 
ёшлар учрайверади.  

Бирорбир сурат чизар экан, ўзига ёқмай 
қолса, ҳеч қачон уни йиртиб ташламаган 
ёки отиб юбормаган, аксинча, асраб қўйган 
ва йиллар ўтиб, ўша ижод намуна сига қайт
ган, чиройли ишлаган эканман, деб ўзини 
рағбатлантира оладиган таниқли рассом 
билан суҳбатимиз узоқ давом этди. Дав-
латимиз раҳбари етук кадрлар тайёрлаш, 
таълимни ривожлантириш, ёшларни мил-
лий қадриятлар руҳида тарбиялаш ҳақида 
жон куйдириб гапираётган бугунги кунда 
Жавлон Умарбеков сингари устозларнинг 
билими, тажрибаси, маҳорати муҳим ўрин 
тутиши шубҳасиз.  

Муножат МЎМИНоВа, 
“Янги Ўзбекистон” мухбири

Ўзбекистонда хизмат кўрсатган санъат арбоби, академик 
Жавлон умарбеков билан учрашар эканман, ёшларга 

айни пайтда қаҳрамонимиз каби устозлар жуда-
жуда кераклиги, фурсат борида уларнинг билимию 
тажрибасини олиб қолиш зарурлигини янада теран 

англагандек бўлдим. зеро, мусаввиримиз таъбири 
билан айтганда, бугун замон эркин, ижодкорга барча 

нарса муҳайё, ҳатто давлат қўллаб-қувватлаб, моддий-
маънавий рағбатлантириб турибди. Энди ёшлардан шу 

юрт, шу муқаддас Ватан равнақи, унинг жаҳонда мустаҳкам 
ўринга эга бўлиши учун фақат ўқиш-изланиш ва фидойилик 

талаб этилади, холос. шундай мулоҳазаларни айтар экан, 
рассом беихтиёр болалигини эсга олади:

Жавлон УМАРБЕКОВ:

ТО¡лАР МА²ОБАТи
УзО£ДАН ЯхШИ бИЛИНАДИ

Маҳорат сабоқлари

